
Давоми 3-бетда

-mart - Xalqaro xotin-qizlar kuni

Ayol eʼzoz topgan yurtda yuksalish, 
onaga ehtirom koʻrsatilgan oilada farovonlik, 
pirovardida ertamiz egalari — farzandlarimiz 
baxtli boʻladi. Ona duosi bilan yuksalgan 
xonadon — tinchlik va barakaning maskani, 
ayol salohiyati bilan taraqqiy etgan jamiyat 
esa maʼrifatlidir.

Bugungi Oʻzbekistonda xotin-qizlarning 
huquq va manfaatlarini taʼminlash, 
ijtimoiy-iqtisodiy va siyosiy faolligini 
oshirish, oila institutini mustahkamlash 
davlat siyosati darajasida ustuvor vazifaga 
aylandi. Bu yoʻnalishdagi islohotlar, qabul 
qilinayotgan dastur va tashabbuslar yuzaki 

va qoʻl uchida emas, ular har bir oilaning 
farovonligi, har bir ayolning imkoniyati, 
har bir farzandning ertangi kuni bilan 
bevosita bogʻliq hayotiy dastur oʻlaroq 
shakllangani bilan ahamiyatli.

Davlatimiz rahbari Yaqin Sharq 
mamlakatlari yetakchilari bilan suhbatda 
Oʻzbekiston har qanday qarama-qarshilik 
hamda ziddiyatni siyosiy-diplomatik va tinch 
yoʻllar bilan, muzokaralar orqali hal qilishning 
qatʼiy tarafdorligini bildirar ekan, muloqotlar 
chogʻidagi muhim bir siyosiy aspekt bizni 
alohida hayajonga soldi, qalbimiz toʻlqinlandi, 
Oʻzbekiston fuqarosi boʻlganimizdan, 
shunday mehribon va gʻamxoʻr Prezidentimiz 
borligidan gʻururlandik.

Hozir Yaqin Sharq mintaqasidagi 
mojarolar, qoʻshni Afgʻoniston va 
Pokiston oʻrtasidagi qurolli toʻqnashuvlar 
barchamizni jiddiy xavotirga solmoqda. 
Bugungi globallashuv sharoitida dunyoning 
narigi chetida otilgan bir oʻq minglab 
kilometr uzoqlikdagi mamlakatlarga 
taʼsirini oʻtkazadi. Chunki texnologik 
zanjir orqali bogʻlangan savdo-logistika, 
tovar ayirboshlash, masofaviy biznes va 
shunga oʻxshash boshqa muloqot jarayonlari 
iqtisodiy, ijtimoiy munosabatlarga salbiy 
taʼsir qiladi, putur yetkazadi.

Biz davlatimiz rahbarining kechagi 
muloqotlardagi siyosiy irodasi haqida 
gapirayotgan edik. Prezidentimiz bu 
mamlakatlarda boʻlib turgan Oʻzbekiston 
fuqarolarining taqdiri, xavfsizligi, salomatligi 
haqida soʻradi. Yurtdoshlarimizni vatanga 
qaytarish masalalari muhokama qilinib, shu 
maqsadda koʻrilayotgan chora-tadbirlar uchun 
alohida minnatdorlik bildirildi.

Bu bir qarashda siyosiy muloqot rusumiga 
oʻxshab koʻrinishi mumkin. Lekin tahlikali 
hududlarda qolib ketgan yurtdoshlarimizni 
vatanga qaytarish boʻyicha Prezidentimizning 
shaxsan oʻzi tegishli idoralar rahbarlariga 
koʻrsatmalar bergani, bu masalaga hukumat 
darajasida eʼtibor qaratilishi kerakligini 
aytgani va nihoyat, shu kunga qadar minglab 
yurtdoshimiz tinch-osoyishta, fayzli, aziz 

zaminimizga sogʻ-omon olib kelingani har 
birimizda mehr va birdamlik tuygʻularini joʻsh 
urdirdi.

Soʻz isboti bilan. Prezidentimizning 
maxsus topshirigʻiga muvofiq minglab 
oʻzbekistonliklar evakuatsiya qilingani 
haqidagi xabarlarni kechadan buyon ijtimoiy 
tarmoqlarda oʻqiyapmiz.

Ularda aytilishicha, Yaqin Sharqda harbiy 
keskinlik kuchaygani sabab 28-fevraldan 
boshlab Dubay, Sharja, Madina, Doha, Jidda, 
Tel-Aviv, Tehron va Kuvayt yoʻnalishidagi 
aviareyslar toʻxtatilgan. Natijada minglab 
oʻzbekistonlik chet elda qolib ketgan.

Faqatgina Oʻzbekiston Prezidentining 
maxsus topshirigʻi bilan evakuatsiya ishlari 
boshlangach, rezident aviakompaniyalar 
maxsus reyslar amalga oshirib, qisqa vaqt 
ichida 5 mingdan ortiq fuqaro vatanga 
qaytarildi.

Jarayonni muvofiqlashtirish uchun 
“Oʻzaviatsiya” agentligida 24/7 rejimida 
ishlaydigan shtab tashkil etildi.

Yozayotganimiz shu yerga yetganda 
navbatdagi xabar tarqaldi. Tashqi ishlar 
vazirligining xabar berishicha, 5-mart soat 
10:00 holatiga Oʻzbekistonning jami 9361 
nafar fuqarosi ona yurtimizga qaytarildi. 
Jumladan, Saudiya Arabistonidan 8114, 
BAAdan 1192, Erondan 23, Bahrayndan 25, 
Oʻmondan 7 nafar yurtdoshimiz Oʻzbekistonga 
olib kelingan.

Hozir bu gaplarni yozishgina oson. Aslida, 
har bir fuqaroni vatanimizga olib kelish ortida 
qanchalar murakkab, qaltis, tahlikali va nozik 
jarayonlar borligini boshidan oʻtkazganlar, shu 
ezgu ish boshida turganlar biladi, xolos.

Biz faqat bu yerdan turib, shu kunlarda 
Yaqin Sharqdan chiqib ketish 350 ming 
dollarga yetgani haqidagi xabarlar haqida 
aytishimiz mumkin. Soʻnggi maʼlumotlarga 
koʻra, Yaqin Sharqdan xavfsiz hududga yetib 

olish uchun 10 soatlik yoʻltanlamas mashina 
safari va xususiy samolyot uchun 350 ming 
dollar toʻlashga tayyor mijozlar navbati paydo 
boʻlgan.

Bizda esa mutlaqo boshqacha manzara: 
Prezidentimizning mehrli siyosati tufayli 10 
mingga yaqin oʻzbekistonlik oʻz ona yurtiga 
begʻaraz olib kelindi. Bu ham mamlakatimizda 
inson qadri ulugʻlanayotgani, Oʻzbekistonning 
har bir fuqarosi doimo davlat himoyasida 
ekanini amalda namoyon etadi.

Shu oʻrinda hasratli bir xotira yodga 
tushdi. Bir zamonlar biz boshqa davlat 
fuqarolariga havas qilar edik. Ular oʻz davlati 
muhofazasida boʻlganidan, hamisha oʻzini 
magʻrur va xavotirsiz tutishidan oʻzimizni 
ulardan kam tutardik. Bugun koʻplab mamlakat 
fuqarolari oʻzbekistonliklarga, Oʻzbekiston 
Prezidentining insonparvar siyosatiga, oʻz 
fuqarolarini tashlab qoʻymaganiga havas 
qilmoqda. Xususan, Yaqin Sharqdan olib 
kelingan oʻzbekistonliklar borasida ijtimoiy 
tarmoqlar orqali ijobiy fikrlar bildirayotgan 
chet ellik insonlarning gap-soʻzlarini oʻzingiz 
ham koʻrib turibsiz.

Ulugʻ ayyom kunlarida amalga 
oshirilayotgan bunday ezgu chora-tadbirlar 
har birimizni qayta va qayta keng mushohada 
qilishga chorlaydi. Dunyo yangi-yangi 
tahlikalar qurshovida qolmoqda. Turli 
mojarolar tufayli begunoh odamlar, ayollar va 
bolalar halok boʻlyapti. Bunday hududlarda bir 
soatlik tinchlik, bir nafaslik osoyishta uyqu, 
farzandlaringiz bilan xotirjam nonushta qilish 
bir zumda armonga aylanib qolmoqda.

Bu qaygʻuli manzara bugun barchani jiddiy 
xulosalar qilishga undaydi. Xulosa qanday 
boʻlishini esa yurtdoshlarimiz yaxshi biladi, 
albatta.

Ulugʻbek ASROROV,
“Yangi Oʻzbekiston” muxbiri

Davlatimiz rahbari farmatsevtika inson 
salomatligi, aholi hayot sifati va mamlakatning 
iqtisodiy xavfsizligi bilan bevosita bogʻliq 
strategik soha ekanini taʼkidladi.

Soʻnggi yillarda sohani rivojlantirish uchun 
keng imkoniyatlar yaratilgani qayd etildi. 
Jumladan, oʻtgan toʻqqiz yilda tarmoqqa 1 
milliard 800 million dollar investitsiya kiritilib, 
140 ta yangi ishlab chiqarish quvvati ishga 
tushirildi. Bugungi kunda mamlakatimizda 
300 dan ortiq farmatsevtika korxonasi faoliyat 
yuritmoqda, ularning 58 tasi toʻgʻridan-toʻgʻri 
dori vositalari ishlab chiqaradi.

Natijada farmatsevtika mahsulotlarini 
ishlab chiqarish hajmi 3,5 barobar oʻsib, 
7 trillion 300 milliard soʻmdan oshdi. 
Mahalliy dori vositalarini ishlab chiqarish 
esa 2 karra koʻpaydi. Oʻzbekistonda ishlab 
chiqarilgan farmatsevtika mahsulotlari 
55 ta davlat bozoriga yetkazilmoqda. 
Tarmoqdagi ish oʻrinlarining soni esa 40 
mingdan oshdi.

Umuman olganda, mamlakatimizda dori 
vositalari va tibbiy buyumlar bozori hajmi 
qariyb 2,5 milliard dollarga yetgan.

Mutasaddilar oldiga joriy yilda 
farmatsevtika sohasiga kamida 1 milliard 
dollar investitsiya jalb qilish, sifatni oshirish 
va xorijiy farmatsevtika kompaniyalari 
bilan hamkorlikda yangi ishlab chiqarish 
quvvatlarini ishga tushirish orqali ichki 
isteʼmoldagi mahalliy dorilar ulushini 

2030-yilgacha 70 foizga yetkazish hamda 
kelgusi besh yilda eksport hajmini 1 milliard 
dollarga olib chiqish vazifalari qoʻyildi.

Respublikada 136 gektar maydonda 
5 ta farmatsevtika sanoat zonasi tashkil 
etilgan boʻlib, ular uchun barcha zarur 
infratuzilma yaratilgan. Biroq ayrim 
hududlarda ushbu imkoniyatlardan samarali 
foydalanilmayotgani qayd etildi.

Jumladan, 25 gektar maydonni egallagan 
Jizzax farmatsevtika zonasida oʻtgan yili bir 
soʻmlik ham mahsulot ishlab chiqarilmagan. 
Boʻstonliq tumanidagi 14 gektar yer 
maydoni esa 2017-yildan beri boʻsh turibdi. 
Shuningdek, oʻtgan yili Jizzax va Samarqand 
viloyatlarida birorta ham farmatsevtika 
loyihasi ishga tushirilmagani, Buxoro va 
Xorazmda esa investitsiya loyihalari juda 
kamligi tanqid qilindi.

Yigʻilishda farmatsevtika sohasi 
tadbirkorlari tomonidan bildirilgan takliflar 
ham koʻrib chiqildi. Xususan, farmatsevtika 
zonalari mavjud boʻlmagan hududlardagi 
korxonalarga ham mazkur zonalar uchun 
belgilangan soliq imtiyozlarini qoʻllash 
masalasi koʻtarildi.

Prezidentimiz mazkur taklifni qoʻllab-
quvvatladi va farmatsevtika korxonalari 
uchun qator yangi imkoniyatlarni eʼlon qildi.

Jumladan, joriy yil 1-apreldan boshlab 
farmatsevtika vositalarini ishlab chiqarish, 
dorivor oʻsimliklarni yetishtirish va qayta 

ishlash boʻyicha yangi loyihalar uch yil 
muddatga yer soligʻidan ozod etiladi. 
Loyiha ishga tushganidan keyin uch yil 
davomida foyda va mol-mulk soligʻi ham 
undirilmaydi.

Shuningdek, biologik faol qoʻshimchalar 
va kosmetika vositalari ishlab chiqaruvchilar 
uchun xomashyo, uskuna hamda butlovchi 
qismlar importi bojlardan ozod qilinadi. 
Farmatsevtika korxonalariga oʻzining 
liniyasida biologik faol qoʻshimchalar ishlab 
chiqarishga ruxsat beriladi.

Endilikda har yili 1-iyulga qadar 
mahalliylashtirish maqsadga muvofiq boʻlgan 
dori vositalari va tibbiy buyumlar roʻyxati 
tadbirkorlarga eʼlon qilib boriladi. Ushbu 
roʻyxatdagi mahsulotlarni ishlab chiqarish 
boʻyicha loyihalar uchun tadbirkorlarga 
xorijiy valyutada 7 foizli kreditlar ajratiladi.

Mavjud mahsulotlar boʻyicha mahalliy-
lashtirishni chuqurlashtirishni rejalashtirgan 
korxonalarga Sanoat kooperatsiyasi jamgʻar-
masidan 10 yilgacha muddatga xorijiy val
yutada 6 foizli, milliy valyutada esa 12 foizli 
kreditlar taqdim etiladi.

Yigʻilishda xorijiy farmatsevtika 
kompaniyalarini mamlakatimizga jalb qilish, 
ular bilan texnologiyalar transferini yoʻlga 
qoʻyish masalasiga ham alohida eʼtibor 
qaratildi.

5-mart kuni Prezident Shavkat Mirziyoyev raisligida farmatsevtika tarmogʻida ishlab chiqarishni 
kengaytirish hamda sohaga ilgʻor texnologiyalarni joriy etishni jadallashtirish masalalariga 

bagʻishlangan videoselektor yigʻilishi boʻlib oʻtdi.

Prezident Shavkat Mirziyoyev transport infratuzilmasini 
modernizatsiya qilishga qaratilgan yirik loyihalar doirasida olib borilayotgan ishlar yuzasidan 

taqdimot bilan tanishdi.

Moʻjizaga mengzalguvchi zot — ayol, chiroyi uch kunlik hilolmonand parivash — ayol,  
aql-u zakosiga yetti iqlim donishmandlari ham tahsin aytuvchi zot — ayol. Onalik rutbasi bilan 

eng ulugʻ martaba sohibasi ham — ayol!

Kuni kecha Prezidentimiz Yaqin Sharqdagi qator davlatlar rahbarlari 
bilan telefon orqali muloqot qilib, mintaqada yuzaga kelgan beqaror vaziyat hammada 

jiddiy tashvish uygʻotayotganini qayd etdi.

Toshkent — Samarqand yoʻnalishida yangi 
zamonaviy avtomagistral qurish loyihasi koʻrib 
chiqildi. Rejaga koʻra, ushbu yoʻlning umumiy 
uzunligi 282 kilometrni tashkil etadi. Shundan 
140 kilometrlik uchastkalarda tuproqni 
mustahkamlash ishlari amalga oshiriladi. 
Loyiha doirasida 12 ta transport yechimi, 91 
ta koʻprik va 16 ta yoʻl oʻtkazgich qurilishi 
koʻzda tutilgan.

Besh yil davomida qurilishi 
rejalashtirilayotgan mazkur yoʻl I-a toifali, 
yaʼni avtomobil yoʻllarining eng yuqori texnik 
va xavfsizlik standartlariga javob beradigan 
magistral boʻladi. Unda har biri 3,75 metr 
kenglikdagi sement-beton qoplamali oltita 
harakat tasmasi barpo etiladi. Yoʻlning 
loyihaviy tezligi soatiga 150 kilometr etib 
belgilanadi.

Shuningdek, Toshkent — Angren — 
Qamchiq dovoni yoʻnalishida 171 kilometrlik 
muqobil avtomobil yoʻli barpo etish loyihasi 

ham amalga oshiriladi. Ushbu yoʻlda 33 
kilometrlik tonnellar hamda bir qator yirik 
muhandislik inshootlarining qurilishi 
rejalashtirilgan.

Davlatimiz rahbariga mazkur yirik loyihalar 
uchun ishlab chiqilayotgan moliyalashtirish 
manbalari va xorijiy investorlarni jalb qilish 
boʻyicha olib borilayotgan muzokaralar haqida 
axborot berildi.

Avtomagistrallarni loyihalashda zamonaviy 
transport muhandisligi yechimlaridan 
foydalanish, intellektual boshqaruv va 
monitoring tizimlarini joriy etish, harakat 
xavfsizligini taʼminlash masalalariga alohida 
eʼtibor qaratish lozimligi taʼkidlandi.

Taqdimotda Toshkent — Chorvoq 
va Urganch — Xiva yoʻllarini qurish 
loyihalarining borishi haqida ham maʼlumot 
berildi.

Shuningdek, Toshkentning yangi xalqaro 
aeroportini qurish loyihasining asosiy 

parametrlari koʻrib chiqildi. Birinchi bosqichda 
208,4 ming kvadrat metrlik yoʻlovchi terminali, 
uzunligi 4 kilometrdan boʻlgan ikkita uchish-
qoʻnish yoʻlagini barpo etish rejalashtirilgan. 
Shu bilan birga, yiliga 20 million nafar 
yoʻlovchiga xizmat koʻrsatish, soatiga 
30 ta qoʻnish va uchishni taʼminlaydigan 
infratuzilmani yaratish hamda 169 ta havo 
kemasi uchun avtoturargoh tashkil etish koʻzda 
tutilgan.

Ayni paytda boʻlajak aeroport hududida olib 
borilayotgan loyiha-qidiruv ishlari va kelgusi 
bosqichlar toʻgʻrisida axborot berildi.

Prezidentimiz tomonidan mutasaddilarga 
loyihalarni texnik va iqtisodiy jihatdan puxta 
tayyorlash, qurilish ishlarini zamonaviy 
standartlar asosida tashkil etish hamda transport 
infratuzilmasining uzoq muddat barqaror 
ishlashini taʼminlash boʻyicha topshiriqlar 
berildi.

OʻzA

AYOL  AZIZ,  AYOL  MUKARRAM

Suhbat avvalida davlatimiz rahbari 
Ozarbayjon hududiga uchuvchisiz uchish 
apparatlari bilan uyushtirilgan hujumlarni 
keskin qoralab, jarohat olganlarning tez 
fursatda sogʻayib ketishini tiladi.

Coʻnggi kunlarda Yaqin Sharq 
mintaqasida kuzatilayotgan keskinlikning 
avj olishi koʻplab tinch aholining qurbon 

boʻlishiga olib kelayotgani va jiddiy xavotir 
uygʻotayotgani alohida qayd etildi.

Muborak Ramazon oyida roʻy berayotgan 
bunday voqealar umuminsoniy qadriyatlarga, 
xalqaro normalar va davlatlarning hududiy 
yaxlitligi tamoyillariga zid ekani taʼkidlandi.

Oʻzbekiston yetakchisi fuqarolarimizni 
Erondan Ozarbayjon hududi orqali xavfsiz 

evakuatsiya qilish boʻyicha koʻrilayotgan 
choralar va yaratilayotgan sharoitlar uchun 
Ilhom Aliyevga minnatdorlik bildirdi.

Ozarbayjon Prezidenti, oʻz navbatida, 
davlatimiz rahbariga doʻstona suhbat va 
sinovli damlarda koʻrsatilgan qoʻllab-
quvvatlov uchun alohida tashakkur izhor etdi.

OʻzA

Oʻzbekiston Respublikasi Prezidenti Shavkat Mirziyoyev 5-mart kuni Ozarbayjon Respublikasi 
Prezidenti Ilhom Aliyev bilan telefon orqali muloqot qildi.

SIYOSAT

Boshlanishi 1-betda

Inson qadrini ulugʻlash ham xotin-
qizlarimizni ulugʻlashdan boshlanadi. 
Alisher Navoiy bobomizning “Jannat 
bogʻidan bahramandlik istar ekansan, 
avvalo, munis onani rozi aylagin”, degan 
soʻzlari zamirida chuqur maʼno bor. Chunki 
hayotimizning maʼno-mazmuni va butun 
borligʻimizni ulardan ayro holda tasavvur 
etolmaymiz. 

Soʻnggi yillarda goʻzallik va nazokat, 
mehr va sadoqat timsoli boʻlgan xotin-

qizlarning siyosiy, ijtimoiy, iqtisodiy 
faolligini oshirish, ularning huquq va qonuniy 
manfaatlarini himoya qilish, kasbga oʻqitish 
va bandligini taʼminlash, ehtiyojmand xotin-
qizlarni qoʻllab-quvvatlash borasida tarixiy 
islohotlar kechmoqda.

Gender tenglik masalasi davlat siyosati 
darajasiga koʻtarilib, sohaga oid koʻplab 
qonunchilik hujjati qabul qilindi. Yangi 
tahrirdagi Konstitutsiyamizda ham xotin-
qizlar va erkaklar teng huquqli ekani, 
davlat xotin-qizlar va erkaklarga jamiyat 
hamda davlat ishlarini boshqarishda, 
shuningdek, boshqa sohalarda teng huquq 
va imkoniyatlarni taʼminlash mustahkamlab 
qoʻyildi.

Yurtimizda xotin-qizlarga koʻrsatilayot-
gan yuksak eʼtibor tufayli mamlakatimiz 
parlamenti xotin-qizlar soni boʻyicha dun-
yoda eng yuqori oʻrinlarga koʻtarildi. Hozir 
ayollar soni Qonunchilik palatasida depu
tatlar umumiy sonining 38 foizi, Senatda 
esa 27 foizini tashkil etmoqda. Qonun-
chilikni mustahkamlash, qabul qilinayot-
gan qonunlarning adolatli va taʼsirchan 
boʻlishida ham ularning hissasi juda katta 
boʻlmoqda.

Xotin-qizlarga oid davlat siyosatining 
asosiy yoʻnalishlari doirasidagi keng 
koʻlamli islohotlar Oʻzbekistonning xalqaro 
maydondagi imiji, xalqaro reyting va 
indekslardagi oʻrniga, albatta, ijobiy taʼsir 

ilmiy yoʻnalishlarning shakllanishi, mamlakat 
iqtisodiyoti va texnologiyalarining rivojlanishiga 
xizmat qilmoqda.

Prezidentimiz rahbarligidagi keng koʻlamli 
islohotlarda xotin-qizlarning huquq va 
manfaatlarini taʼminlash, jamiyatdagi faolligini 
oshirish masalasi alohida oʻrin egallaydi. 
“Ayollar daftari” tizimi, xotin-qizlarni qoʻllab-
quvvatlashga qaratilgan davlat dasturlari, taʼlim 
va bandlik sohasidagi imtiyozlar — bularning 
barchasi mamlakatimizda ayollarga yuksak 
eʼtibor va gʻamxoʻrlikning amaliy ifodasidir. 
Ayniqsa, ilm-fan sohasida ayollarning faolligini 
oshirish, ilmiy faoliyatga jalb qilish borasidagi 
tashabbuslar kelajakda yana koʻplab olimalar 
yetishib chiqishiga zamin hozirlamoqda.

Texnik jihatdan tartibga solish agentligidagi 
faoliyatim ham ana shu islohotlar samarasidir. 
Bu zimmamga yanada koʻp masʼuliyat 
yuklaydi. Bugun mamlakatimizda ilm-fan 
sohasini rivojlantirish, ilmiy izlanishlarni 
qoʻllab-quvvatlash va ayniqsa, xotin-qizlarning 
intellektual salohiyatini roʻyobga chiqarish 
davlat siyosatining ustuvor yoʻnalishlaridan 
biriga aylangan. Keng qamrovli islohotlar 
natijasida ayollarning taʼlim olishi, ilmiy 
tadqiqotlar bilan shugʻullanishi, rahbarlik va 
jamoatchilik faoliyatida faol ishtirok etishi 
uchun keng imkoniyat yaratilmoqda.

VATANGA MUHABBAT, KELAJAKKA 
ISHONCH BILAN YASHASH BAXTI 

Ayol – oila ustuni, jamiyat tayanchi va kelajak avlod tarbiyachisi. 
Uning sadoqati, mehr-muhabbati, fidoyiligi, azmu shijoati u voyaga 
yetkazayotgan farzandlar orqali jamiyatga koʻchadi. Davlat va 
jamiyat hayotidagi faol ishtiroki esa taraqqiyotni jadallashtiradi. 
Shu bois, yurtimizda ayollar kasbi va irqidan qatʼi nazar, avvalo, ona 
sifatida qadrlangan, eʼzozlangan.

Nargiza SALOMOVA,
Oliy Majlis Qonunchilik palatasi deputati

koʻrsatmoqda. Bugungi oʻzbek ayoli nafaqat 
oila bekasi, balki yetuk rahbar sifatida ham 
oʻzini namoyon etayotir. 

Boʻlgʻusi onalar, kelajak tarbiyachilari 
boʻlmish qizlarimizning oliy taʼlim olishi, 
zamonaviy kasb-hunar va texnologiyalar, 
xorijiy tillarni egallashiga katta ahamiyat 
berilmoqda. Bu bejiz emas. Chunki bir ayolni 
oʻqitish bir oilaning oʻqimishli boʻlishiga 
zamin yaratadi. Shu maʼnoda, ularni qoʻllab-
quvvatlash orqali xalqimizning siyosiy 

madaniyati oshadi, maʼrifatli jamiyat 
shakllanadi. Boshqacha aytganda, ularning 
oʻqib, oliy maʼlumotli boʻlishi, kasb-hunar 
egallashi oila baxti, farzandlar kamoli uchun, 
shu asosda butun jamiyat ravnaqiga xizmat 
qiladi.

Soʻnggi yillarda ayollar va bolalarni 
zoʻravonlikdan himoya qilish boʻyicha 
ham mustahkam huquqiy va institutsional 
baza yaratildi. Himoya orderi, maxsus 
yordam markazlari, profilaktika va 

reabilitatsiya mexanizmlari davlatning 
inson manfaatlariga yoʻnaltirilgan kompleks 
siyosat yuritayotganini koʻrsatadi. Bu 
choralar zoʻravonlik holatlarini aniqlash, 
ularga tezkor huquqiy baho berish va 
jabrlanuvchilarni davlat himoyasi bilan 
qamrab olish imkoniyatlarini sezilarli 
darajada kengaytirdi.

Prezidentimizning shu yil 3-martdagi 
“Ayollar va bolalar huquqlarining 
himoyasini kuchaytirish hamda ularga 
nisbatan tazyiq va zoʻravonlik holatlarining 
oldini olish boʻyicha qoʻshimcha tashkiliy-
huquqiy choralar toʻgʻrisida”gi farmoni tom 
maʼnoda mamlakatimizda inson qadrini 
ulugʻlash, oila institutini mustahkamlash, 
ayollar va bolalar huquqlarini ishonchli 
taʼminlashga qaratilgan muhim huquqiy 
hujjat boʻldi.

Farmon bilan ayollar va bolalarga 
nisbatan tazyiq va zoʻravonlik holatlarining 
oldini olish tizimini takomillashtirish 
orqali ularning soni keskin qisqartiriladi, 
bunday holatga uchragan shaxslarni qoʻllab-
quvvatlash tizimi joriy etiladi. Bu esa 
ularning hayot darajasini yanada yaxshilash, 
sifatli taʼlim olishi, kasb-hunar egallashiga 
katta turtki beradi.

Erta nikohni yoki voyaga yetmaganlar 
oʻrtasidagi majburiy munosabatlarni yashirgan 
mansabdor shaxslarga nisbatan maʼmuriy 
javobgarlik choralari kuchaytirilayotgani, 

shubhasiz, davlat organlari va taʼlim 
muassasalari zimmasiga yuklatilgan 
masʼuliyatni yanada oshiradi. Bu orqali ushbu 
muammoni yashirish amaliyotiga chek qoʻyish 
va bolalar huquqlarini himoyalash maqsad 
qilingan.

Homilador talaba-qizlarga yoki 3 
yoshgacha boʻlgan farzand tarbiyasi bilan 
shugʻullanuvchi talabalarga oliy taʼlim olish 
uchun “ikkinchi imkoniyat” yaratilmoqda. 
Yaʼni 2026/2027-oʻquv yilidan boshlab 
kursdan kursga qolgan yoxud talabalar 
safidan chiqarilgan shaxslarga, istisno 
tariqasida, fanlar farqini qayta oʻzlashtirish 
sharti bilan taʼlimni davom ettirish imkoni 
beriladi. Eng muhimi, talabalar fanlar farqini 
mustaqil oʻzlashtirishi uchun qoʻshimcha 
muddat berilib, boshqa zarur shart-sharoitlar 
tashkil etiladi. 

Mubolagʻasiz aytish mumkinki, ushbu 
yangiliklar minglab xotin-qizlarimizning 
ayni dilidagi gap boʻldi, ularni faollikka 
chorlagani, harakatga keltirgani rost. Bu, oʻz 
navbatida, har bir fuqaro qalbiga yorugʻlik, 
ertangi kunga sobit ishonch olib kirdi. 
Oʻzbekistonda xotin-qizlarga berilayotgan 
yuksak eʼtiborning yorqin namunasi ham shu 
emasmi aslida?!

Himoya orderi berilgan jabrlanuvchi 
xotin-qizlarning aloqa vositalariga Ijtimoiy 
himoya milliy agentligining tazyiq va 
zoʻravonlik holatlari toʻgʻrisida zudlik bilan 
xabar qilish imkonini beruvchi (“SOS” 
chaqiruv) “my.ihma.uz” mobil ilovasi 
oʻrnatilgani ayni muddao boʻldi. Natijada 
zoʻravonlik oqibatlarini bartaraf etish 
emas, balki uning oldini olishga qaratilgan 
profilaktik tizim kuchayadi.

Farmonda zoʻravonlik sodir etgan 
shaxslarni majburiy ruhiy diagnostikadan 
oʻtkazish boʻyicha tartib ishlab chiqilishi ham 
belgilangan. Bu yondashuv jinoyatni faqat 
jazolash bilan cheklamay, uning ildizlarini 
aniqlash va kelgusida takrorlanishining 
oldini olishga qaratilgani bilan eʼtiborga 
molik. Psixologik korreksiya dasturlari joriy 
etilishi ham zoʻravonlikka moyil shaxslar 
bilan tizimli ishlash imkonini beradi.

Mamlakatimizda oqila, goʻzal ayollarimiz 
doim eʼzozda, tashabbuslari har tomonlama 
qoʻllab-quvvatlanyapti. Bir paytlar ayollarga 
imtiyozli uy berishga imkon ham, qonuniy 
asos va mablagʻlar ham boʻlmagan, bugun 
esa minglab muhtoj ayollarga yangi turar 
joylar topshirilmoqda. 

Bunday ezgu ishlar orqali qancha 
xonadonlarga quvonch va shodlik kirmoqda, 
qancha odamlarning hayot darajasi va 
sifati tubdan oʻzgarmoqda. Minglab 
ayollarimizning ruhi koʻtarilib, ularning 
ertangi kunga ishonchi mustahkamlandi. 
Hozir xotin-qizlarimiz nafaqat oʻqituvchi, 
shifokor, tadbirkor yoki fermer, balki 
rahbarlik lavozimlarida ham faoliyat 
yuritmoqda. Oʻzingiz ayting, dunyoning 
qaysi davlatida ayollarga bu kabi imtiyoz 
va eʼtibor qaratilmoqda? Fikrimcha, bunday 
davlatlar juda oz.

Ayol — nafis xilqat. Bugungi 
farovon hayotimiz ham, yorugʻ 
kelajagimiz ham, avvalo, oila va 
jamiyat ustuni, hayotimizning 
fayzi va koʻrki boʻlgan ayollarga 
bogʻliq. U baxtli boʻlsa, tabiiyki, 
oilada ham, jamiyatda ham 
sogʻlom ruhiyat ustuvor, ayol 
qadri, inson qadri ulugʻlangan 
yurtda esa tinchlik va farovonlik 
barqaror boʻladi.

DOIM EHTIROM VA ARDOQDAMIZ 
Davlatimiz rahbarining 
farmoniga muvofiq, 
8-mart – Xalqaro xotin-qizlar 
kuni munosabati bilan ilm-
fanni rivojlantirish, innovatsion 
faoliyatni qoʻllab-quvvatlash, 
xotin-qizlarning ijtimoiy-siyosiy 
va ilmiy salohiyatini yuksaltirish 
borasida salmoqli natijalarga 
erishgan bir guruh xotin-qizlar 
yuksak orden va medallar bilan 
mukofotlandi. Shular qatorida 
men ham “Shuhrat” medali bilan 
taqdirlandim. Bu yuksak mukofot 
nafaqat bir insonning mehnati va 
fidoyiligiga berilgan munosib baho, 
balki yurtimizda ayollarning ilm-
fan va jamiyat taraqqiyotidagi oʻrni 
yuqori qadrlanayotganining yana 
bir yorqin ifodasidir.

Naibaxon MAMADALIYEVA,
Oʻzbekiston texnik jihatdan 

tartibga solish agentligi 
direktori maslahatchisi

Agentligimiz tizimida faoliyat yuritayotgan 
xotin-qizlar ham ana shu islohotlarning amaliy 
samarasini namoyon etmoqda. Ayniqsa, ilm-

fan bilan shugʻullanayotgan tadqiqotchi 
ayol-qizlar soni yil sayin ortib borayotir. Ular 
metrologiya, standartlashtirish, texnik jihatdan 

tartibga solish, sifat menejmenti kabi muhim 
sohalarda tadqiqotlar qilib, mamlakatimiz 
iqtisodiyoti va sanoati rivojida munosib oʻrin 
egallayapti.

Texnik jihatdan tartibga solish tizimi 
iqtisodiyotning barcha tarmoqlarida sifat, 
xavfsizlik va ishonchlilikni taʼminlashda muhim 
ahamiyatga ega. Bu sohadagi ilmiy tadqiqotlar 
yangi standartlar ishlab chiqish, zamonaviy 
oʻlchash texnologiyalarini joriy etish, 
mahsulotlar raqobatbardoshligini oshirish kabi 
vazifalarni hal etishga xizmat qiladi. Agentlik 
tizimida faoliyat yuritayotgan olima ayollar 
aynan shu muhim yoʻnalishlarda izlanishlar olib 
borib, milliy metrologiya va standartlashtirish 
tizimini rivojlantirishga hissa qoʻshmoqda.

Bugungi kunda ayollarning ilm-fandagi 
ishtiroki mamlakat taraqqiyotining muhim 
omillaridan. Zero, intellektual salohiyat, bilim 
va izlanishga intilish jamiyatning barqaror 
rivojlanishiga xizmat qiladi. Agentlik tizimida 
faoliyat yuritayotgan fidoyi olima ayollar ham 
oʻz mehnati, izlanishlari va tashabbuslari bilan 
mamlakatimiz ilmiy salohiyatini yuksaltirishga 
munosib hissa qoʻshib kelmoqda. Bu esa, 
oʻz navbatida, yangi Oʻzbekistonda ilm-fan, 
innovatsiya va taraqqiyot yoʻlida ayollarning 
oʻrni tobora mustahkamlanib borayotganining 
yana bir yorqin dalilidir.

FARMONDA ZOʻRAVONLIK SODIR 
ETGAN SHAXSLARNI MAJBURIY RUHIY 
DIAGNOSTIKADAN OʻTKAZISH BOʻYICHA 
TARTIB ISHLAB CHIQILISHI HAM BELGILANGAN. 
BU YONDASHUV JINOYATNI FAQAT JAZOLASH 
BILAN CHEKLAMAY, UNING ILDIZLARINI 
ANIQLASH VA KELGUSIDA TAKRORLANISHINING 
OLDINI OLISHGA QARATILGANI BILAN 
EʼTIBORGA MOLIK. PSIXOLOGIK KORREKSIYA 
DASTURLARI JORIY ETILISHI HAM 
ZOʻRAVONLIKKA MOYIL SHAXSLAR BILAN 
TIZIMLI ISHLASH IMKONINI BERADI.

Ayol zoti azaldan jamiyatning maʼnaviy 
ustuni, tarbiya va maʼrifat manbaidir. 
Bugun esa ular nafaqat oilada, balki ilmiy 

laboratoriyalar, universitet auditoriyalari, 
innovatsion markazlarda ham katta natijalarga 
erishmoqda. Olimalarning izlanishlari yangi 

FARMATSEVTIKA SOHASIDA 
ILG‘OR TEXNOLOGIYALAR 

ASOSIDA ISHLAB CHIQARISH 
JADALLASHTIRILADI

Import qilinayotgan dori vositalarining 
qariyb yarmi 34 ta xorijiy ishlab chiqaruvchi 
hissasiga toʻgʻri keladi. Shu munosabat bilan 
ularning ishlab chiqarishini Oʻzbekistonda 
tashkil etishni ragʻbatlantirish zarurligi 
taʼkidlandi. Import bilan shugʻullanuvchi 
yirik korxonalarga ham ijtimoiy masʼuliyatni 
kuchaytirib, brendli dori vositalarini 
mamlakatimizda ishlab chiqarishni yoʻlga 
qoʻyish boʻyicha tashabbus koʻrsatish tavsiya 
etildi.

Bu jarayonni ragʻbatlantirish maqsadida 
korxonalar brendlardan foydalanish uchun 
toʻlaydigan royaltidan soliq 20 foizdan 5 
foizga tushiriladi.

Original dori vositasi yaratilganidan 20-25 
yil oʻtgach, boshqa farmatsevtika korxonalari 
ham uni ishlab chiqarish huquqiga ega 
boʻladi. Bunday dori vositalarini oʻzlashtirish 
ichki bozorda narxlarni bir necha barobar 
arzonlashtirish imkonini beradi.

Shu munosabat bilan talab yuqori 
boʻlgan bunday preparatlarni bir yil 
ichida oʻzlashtirgan korxonalarga 
texnologiya transferi xarajatlarining yarmi 
Farmatsevtika jamgʻarmasi hisobidan 
qoplab beriladi.

Shuningdek, eng koʻp import qilinayotgan 
100 turdagi dori vositalarini ishlab chiqarishni 
kengaytirish maqsadida “Toshkent farma 
park” hududi yana 100 gektarga kengaytiriladi.

Yigʻilishda farmatsevtika mahsulotlari 
eksporti masalalari ham koʻrib chiqildi. 
Bugungi kunda tarmoq eksporti 220 million 
dollarga yetgan boʻlsa-da, uning atigi 14 
million dollari dori vositalari hissasiga toʻgʻri 
keladi.

Shu munosabat bilan korxonalarni xalqaro 
standartlarga moslashtirish muhimligi 
taʼkidlandi. Hozirda 58 ta dori ishlab 
chiqaruvchi korxona milliy GMP sertifikatiga 
ega. Endi ularni Yevropa GMP standartlariga 
moslashtirish zarurligi qayd etildi.

1-iyundan boshlab 
mahalliy korxonalarning 
YevroGMP sertifikatini 
olish xarajatlarining 50 foizi 
Savdoga koʻmaklashish 
jamgʻarmasi hisobidan 
qoplab beriladi.

Yigʻilishda davlat xaridlari tizimida 
mahalliy ishlab chiqaruvchilar ishtirokini 
kengaytirish masalalari ham koʻrib chiqildi. 
Qayd etilishicha, mahalliylashtirish darajasi 
30 foizga yetmagani sababli ayrim korxonalar 
davlat korxonalariga mahsulot sotish 
imkoniyatiga ega emas.

Shu munosabat bilan 1-sentabrgacha 
mahalliy mahsulot sertifikatiga ega 
tadbirkorlarga mahalliylashtirish darajasidan 
qatʼi nazar, davlat xaridlarida ishtirok etishga 
ruxsat berilishi belgilandi.

Qayd etilishicha, oʻtgan yili 
mamlakatimizda 57 mingdan ortiq nomdagi 
roʻyxatdan oʻtmagan va kontrafakt dori 
vositalari aniqlangan.

Shu bois, dorilarning noqonuniy savdosiga 
qarshi kurashni kuchaytirish, sifati shubhali 
mahsulotlar aylanmasi uchun javobgarlikni 
keskin kuchaytirish boʻyicha qonun loyihasini 
ishlab chiqish muhimligi taʼkidlandi.

Yigʻilishda sohada ilm-fan va ishlab 
chiqarish oʻrtasidagi uzilishni bartaraf etish 
masalasi ham koʻtarildi.

Bugungi kunda farmatsevtika 
sohasidagi 6 ta ilmiy-tadqiqot 
institutida 300 dan ortiq 
olim faoliyat yuritmoqda, 
oliy taʼlim muassasalari esa 
har yili qariyb 1 ming nafar 
mutaxassis tayyorlaydi. Biroq 
ilmiy ishlanmalarni sanoatga 
joriy etish yetarli darajada 
yoʻlga qoʻyilmagan.

Shu munosabat bilan kimyo-
farmatsevtika, vaksina va zardoblar hamda 
sharq tabobati institutlari negizida Milliy 
biofarmatsevtika ilmiy-tadqiqot instituti 
tashkil etiladi. U “Toshkent farma park” 
hududida joylashtirilib, ilmiy tadqiqotlarni 
bevosita ishlab chiqarish bilan integratsiya 
qilish imkoniyati yaratiladi.

Park hududida klinikoldi tadqiqotlar 
laboratoriyasi, biologik va kimyoviy tadqiqotlar 
markazlari hamda 250 oʻrinli xalqaro klinik 
tadqiqotlar markazi tashkil etiladi.

Shuningdek, Toshkent farmatsevtika 
instituti va Farmatsevtika texnika universiteti 
professor-oʻqituvchilari oʻz ilmiy faoliyatini 
farma park hududida olib boradi. Talabalar 
esa korxonalarda dual taʼlim asosida oʻqib, 
ishlash imkoniyatiga ega boʻladi.

Yangi dori vositalarini ishlab chiqarishga 
jalb qilingan olimlar ishtirokidagi loyihalar 
uchun korxonalarning 100 ming dollargacha 
xarajatlari qoplab beriladi. Mahalliy olimlar 
yaratgan yangi preparatlarni ishlab chiqarishni 
yoʻlga qoʻygan korxonalarga esa ularni 
roʻyxatdan oʻtkazish va klinik sinovlar uchun 
100 million soʻmgacha subsidiya ajratiladi.

Yigʻilishda farmatsevtika korxonalari 
vakillarining takliflari va tashabbuslari 
eshitildi, mutasaddilarning hisobotlari 
tinglandi.

OʻzA

Mamlakatimizning gender tenglikka oid qonunchiligi 82,1 ballga baholandi. Bu global 
oʻrtacha koʻrsatkichdan qariyb 15 ball, Yevropa va Markaziy Osiyo mintaqasi oʻrtacha 

koʻrsatkichidan esa 1,5 ball yuqori. 3

Yangi imkoniyatlar
Davlatimiz rahbari tashabbusi bilan koʻp 

millatli xalqimizning oqilona taklif-tajribasi, 
odil muhokamasi asosida takomillashtirilgan 
“Oʻzbekiston — 2030” strategiyasida oila 
va xotin-qizlarni qoʻllab-quvvatlash tizimini 
kuchaytirish, ularning iqtisodiy mustaqilligini 
taʼminlash va daromad topish imkoniyatlarini 
kengaytirish davlat siyosatidagi ustuvor 
yoʻnalish sifatida yanada aniq koʻrsatkichlar 
bilan mustahkamlandi. 

P r e z i d e n t i m i z n i n g  “ M a m l a k a t 
taraqqiyotining 2030-yilgacha moʻljallangan 
ustuvor yoʻnalishlari doirasida islohotlarni 
izchil davom ettirish va yangi bosqichga 
olib chiqishning qoʻshimcha chora-tadbirlari 
toʻgʻrisida”gi farmonida oilani mustahkamlash 
masalalari ustuvor vazifa sifatida belgilangan. 

Xususan, “Oʻzbekiston — 2030” 
strategiyasidagi 25-maqsad avval xotin-
qizlarni qoʻllab-quvvatlashga qaratilgan 
boʻlsa, hozir oila va xotin-qizlarni qoʻllab-
quvvatlashga yoʻnaltirilgan maqsad sifatida 
oʻzgartirilgani ham oilaning jamiyat hayotidagi 
oʻrni yanada yuksalganining belgisi.

Yangi maqsadlar qatoriga dolzarb masala: 
oilaviy hayotga tayyorlash boʻyicha oʻquv 
kurslariga yoshlarni jalb etishni joriy yilda 50 
foiz oshirish va 2030-yilga qadar 80 foizini 
qamrab olish, oila va xotin-qizlar maskanlarida 
koʻrsatiladigan xizmatlarni 40 foizdan 60 
foizga koʻtarish, shuningdek, xotin-qizlarning 
iqtisodiy imkoniyatlarini kengaytirish, 
raqamli savodxonlikni kuchaytirish, manzilli 
qoʻllab-quvvatlash orqali xotin-qizlarni 
ehtiyojmandlikdan chiqarish kabi 11 ta 
maqsadli koʻrsatkich belgilandi.

Lider tadbirkor ayollar orqali ehtiyojmand 
xotin-qizlarni daromad topishga oʻrgatish 
koʻlamini 100 ming nafarga yetkazish 
tashabbusi, shu bilan birga, mahallalarda 
xotin-qizlar bandligi va salomatligini 
mustahkamlash yoʻnalishida 3940 ta 
markaz tashkil etilishi rejalashtirilgani ham 
strategiyaning inson kapitalini kompleks 
qoʻllab-quvvatlashga qaratilganini koʻrsatadi. 
Shuningdek, axborot-kommunikatsiya 
texnologiyalaridan faol foydalanishga jalb 
etiladigan xotin-qizlar soni har yili 100 ming 
nafarga, jami 500 ming nafarga yetkazilishi 
belgilandi. 

Bundan tashqari, siyosiy partiyalarda 
xotin-qizlarning ulushini 50 foizga, sudyalar 
orasida 30 foizga oshirish, ayollar tomonidan 

sodir etilishi mumkin boʻlgan jinoyatlarni 
keskin kamaytirish kabi ayollar manfaati 
koʻzlangan maqsadlar ham oʻrin olgan.

Ha, marralar baland olinib, yaqin besh 
yillikda ulkan maqsadlar qoʻyilmoqda. 
Bundan anglashiladiki, bugun har bir ayolning 
farovonligi oilaning ichki masalasi emas, 
butun mamlakat taraqqiyotining mezoni, ham 
drayveridir. Yangilangan strategiyaning eng 
katta qiymati ham shunda.

Bilimli 
jamiyat tayanchi

Maʼrifatli jamiyatni maʼrifatli onalarsiz 
qurib boʻlmaydi. Yangi Oʻzbekiston 
Uchinchi Renessans poydevorini yaratishdek 
buyuk maqsadni koʻzlar ekan, shubhasiz, 
bunda maʼrifatli jamiyat hal qiluvchi 
ahamiyatga ega boʻladi. Shu bois, keyingi 
yillarda mamlakatimizda har bir oilada oliy 
maʼlumotga ega mutaxassislar boʻlishini 
taʼminlash, ayniqsa, xotin-qizlar orasidan 
kamida 1 nafari oliy maʼlumotli boʻlishi 
uchun sharoit yaratishga alohida eʼtibor 
qaratilmoqda.

Ushbu maqsadda xotin-qizlarning oliy 
va undan keyingi taʼlimini davom ettirishini 
qoʻllab-quvvatlovchi yangi tashabbuslar 
amaliyotga joriy etilib, qator imtiyoz va 
subsidiyalar berilishi natijasida sezilarli 
yutuqlarga erishilmoqda. 

Xususan, 2025-yilda oliy maʼlumotga 
ega boʻlmagan ehtiyojmand xotin-qizlarga 
ajratilgan grantlar miqdori ikki mingdan 
toʻrt mingtaga yetkazildi, yaʼni ikki barobar 
oshirildi. Besh yil ish stajiga ega, lekin oliy 
maʼlumotga ega boʻlmagan xotin-qizlar 
kontrakt kvotasi esa 500 tadan 2500 taga 
oshirildi. 2025-2026-oʻquv yilida qariyb 255,5 
ming xotin-qiz oliy taʼlim muassasalariga 
talabalikka qabul qilindi.

Oʻtgan yili oliy taʼlim tashkilotlarini 
bitirgan 128 mingdan ziyod talaba-qizdan 
qariyb 117 ming nafarining bandligini 
taʼminlashga koʻmaklashildi. Ushbu jarayon 
ayni paytda ham davom etmoqda.

Bundan tashqari, 262 ming xotin-qiz “Bir 
million dasturchi” loyihasi doirasida axborot 

texnologiyalari boʻyicha oʻqitildi. Innovatsion 
rivojlanish agentligi tomonidan oʻtkazib 
kelinayotgan “Olima ayollar” tanlovida 1612 
ta loyiha talabnomalari oʻrnatilgan tartibda 
ekspertiza bosqichlaridan oʻtkazilib, qiymati 
127,3 milliard soʻm miqdoridagi 156 ta loyiha 
moliyalashtirildi.

Xotin-qizlar taʼlimiga qaratilayotgan 
alohida eʼtibor, taqdim etilayotgan qulayliklar 
hisobiga ilm-fan sohasida ham ayollarimizning 
nufuzi oshib bormoqda. Xususan, bugungi 
kunda ilmiy tadqiqot qilayotganlarning 
42 foizini xotin-qizlar tashkil etadi, fan 
doktorlarining 26,5 foizi, falsafa doktori, fan 
nomzodlarining 40,1 foizi ayollardir.

Teng huquq, 
teng yuksalish

Soʻz xotin-qizlar huquq va manfaatlarini 
taʼminlash, teng imkoniyatlar muhitini yaratish 
xususida borar ekan, bu masaladagi yana bir 
asosiy dasturiy hujjat — 2030-yilgacha gender 
tenglikka erishish strategiyasiga toʻxtalib 
oʻtish lozim. Zero, ushbu strategiya 2025-yilda 
ham aniq natijalari bilan namoyon boʻldi.

Jumladan, teng huquq va imkoniyatlarni 

taʼminlashga qaratilgan 17 ta normativ-
huquqiy hujjat qabul qilindi, budjet 
rejalashtirishda gender yondashuvni joriy 
etish boʻyicha indikatorlar ishlab chiqildi. 
Davlat organlarida gender auditi oʻtkazish 
uslubiyati yangilanib, ayrim vazirliklarda 
amalda tatbiq etildi.

Rahbar kadrlar tayyorlashda ham siljish 
bor: milliy kadrlar zaxirasida xotin-qizlar 
soni 1267 nafarga yetdi (27 foiz), “Rahbar 
ayollar maktabi”da oʻqiganlardan 60 nafari 
yuqori lavozimlarga tayinlandi. Taʼlimda 
xotin-qizlar ulushi barqaror oʻsmoqda: oliy 
taʼlim bakalavriatida talabalarning 54 foizini, 
magistraturada tahsil oluvchilarning 67 foizini 
xotin-qizlar tashkil etmoqda. 

Gender asosida rejalashtirish va 
budjetlashtirish amaliyotini takomillashtirish 
maqsadida gender indikatorlari ishlab chiqilib, 
budjet dasturlari loyihalarida qoʻllash uchun 
barcha vazirlik va idoralarga yetkazildi.

2025-yil davomida budjet tashkilotlarida 
ishlovchi 1,3 million xotin-qizning ish haqi 
va unga tenglashtirilgan toʻlovlari uchun 
64,8 trillion soʻm, 162 mingga yaqin budjet 
tashkilotida ishlovchi ayollarga homiladorlik 
nafaqasi uchun 1,5 trillion soʻm yoʻnaltirildi.

Shuningdek, xususiy sektorda ishlovchi 
ayollarni har tomonlama qoʻllab-quvvatlash 
maqsadida 12,3 ming xotin-qizga budjetdan 
32,8 milliard soʻm, ishsiz hamda ish 
qidirayotgan xotin-qizlarni kasbga tayyorlash 
va ularning malakasini oshirish maqsadida esa 
Bandlikka koʻmaklashish davlat jamgʻarmasi 
hisobidan 259,6 ming xotin-qiz uchun 245,4 
milliard soʻm ajratildi.

Oʻz navbatida, ipoteka kreditlari boʻyicha 
toʻlab beriladigan boshlangʻich badal 
toʻlovlari uchun 8,6 ming xotin-qizga 256,7 
milliard soʻm subsidiya, bola tugʻilganda bir 
martalik toʻlov uchun (suyunchi puli) 242,3 
ming ayolga 205,3 milliard soʻm hamda kam 
taʼminlangan oilalarga bolalar nafaqasi va 
moddiy yordam uchun ularning 671,2 ming 
nafariga 4,2 trillion soʻm davlat budjetidan 
toʻlab berildi.

Davlat oliy taʼlim muassasalarining 
magistratura bosqichida taʼlim olayotgan 17,8 
ming xotin-qizning toʻlov kontraktini toʻlab 
berish uchun 122,9 milliard soʻm, tijorat 
banklari tomonidan esa 67,3 ming xotin-qizga 
taʼlim kreditlari uchun 1,1 trillion soʻmga 
yaqin mablagʻ ajratildi.

Iqtisodiy qoʻllab-quvvatlash yoʻnalishida 
xotin-qizlarning 12,4 milliard soʻmlik 21 ta 
startapi qoʻllab-quvvatlandi, grantlar orqali 
3,1 milliard soʻmlik 23 ta ijtimoiy loyiha 
amalga oshirildi. “Gender-madad” platformasi 
orqali 2,1 mingdan ortiq huquqiy maslahat 
berilgani, “Gender.stat.uz” tizimiga 217 
dan ziyod koʻrsatkich joylashtirilgani ham 
ochiqlik va hisobdorlikni kuchaytirdi.

Xalqaro eʼtirof
Yangi Oʻzbekistonimizdagi bu kabi keng 

koʻlamli islohotlar bugun xalqaro maydonda 
ham aniq natijalari bilan eʼtirof etilmoqda. 
Ayniqsa, bu xalqaro reyting va indekslardagi 
koʻrsatkichlarimiz barqaror yaxshilanib 
borayotganida yaqqol koʻrinmoqda. 
Oʻzbekiston Ochiq gender maʼlumotlari (Open 
Data) indeksida eng yaxshi 20 ta mamlakat 
qatoriga kirdi, parlament quyi palatasida ayollar 
faolligi boʻyicha dunyoda 15-oʻrinni egalladi.

Islohotlarning xalqaro maydondagi 
eʼtirofini anglatuvchi muhim yangilikka 
alohida toʻxtalish zarur. Jahon bankining 
“Ayollar, biznes va qonun” indeksi 
mamlakatimiz uchun ustuvor reyting va 
indekslar qatoriga kiritilgan. Yaqinda ushbu 
indeksning yangilangan metodologiyasi 
asosida tayyorlangan hisoboti natijalari 
eʼlon qilindi. Unga koʻra, Oʻzbekiston oʻz 
pozitsiyasini 43 pogʻonaga yaxshilab, 100 dan 
82,1 ball bilan 190 ta davlat orasida 48-oʻrinni 
egalladi.

Eʼtiborli jihati shundaki, indeksning 
yangilangan metodologiyasi faqat qonun 
normalarini tahlil qilish bilan cheklanib 
qolmay, ularning ijrosini taʼminlovchi 
mexanizmlarni ham qamrab oldi. Yaʼni 
ekspertlar tomonidan qonunlarning hayotdagi 
amaliy ifodasi, ayniqsa, xotin-qizlar hayotiga 
taʼsiri va koʻrilayotgan chora-tadbirlar 
samaradorligi ham baholandi. Natijada 
mamlakatimizning gender tenglikka oid 
qonunchiligi 82,1 ballga baholandi. Bu 
global oʻrtacha koʻrsatkichdan qariyb 15 
ball, Yevropa va Markaziy Osiyo mintaqasi 
oʻrtacha koʻrsatkichidan esa 1,5 ball yuqori.

Hisobotda mamlakatimizdagi qator tizimli 
islohotlar ijobiy baholandi. Jumladan, davlat 
xaridlari tizimida genderga yoʻnaltirilgan 
qoidalar joriy etilgani, qonunchilikka ayollar 
tadbirkorligini ragʻbatlantiruvchi normalar 
kiritilgani, ijtimoiy himoya va mehnat 
sohasidagi ayrim cheklovlar qayta koʻrib 
chiqilgani alohida qayd etildi. Ayniqsa, 

Oʻzbekiston Yevropa va Markaziy Osiyo 
mintaqasida davlat xaridlarida gender omilni 
hisobga oluvchi qonunchilikka ega boʻlgan 
sanoqli davlatlardan biri ekani taʼkidlanishi 
mamlakatimizning institutsional tajribasi 
yuqoriligi hamda xalqaro standartlarga mos 
siyosiy irodasining eʼtirofidir.

Shuningdek, mazkur hisobotda 
Oʻzbekiston soʻnggi yillarda tadbirkorlik 
sohasida gender tenglikni taʼminlovchi yangi 
islohotlarni amalga oshirgan davlat sifatida 
ham eʼtirof etildi. Natijada indeksning 
qonunchilik tahlilidagi qator indikatorlari 
boʻyicha mamlakatimiz maksimal 100 ball 

toʻpladi. Bunday natija, avvalo, xotin-
qizlar huquqlarini taʼminlash yoʻnalishidagi 
islohotlarning maqsadli va tizimli ekanining 
yorqin ifodasidir. Gap shundaki, Oʻzbekiston 
xotin-qizlar uchun teng huquqiy muhit 
yaratish borasida Yaponiya, Xitoy, Turkiya, 
Janubiy Koreya, Braziliya, Gruziya, Singapur 
va Hindiston kabi davlatlarni ortda qoldirgani 
ham qayd etildi. Bu esa mamlakatimizning 
xalqaro maydondagi nufuzi ortgani, 
islohotlarimiz natijasi global baholash 
tizimlarida ham munosib aks etayotganining 
amaliy isbotidir.

“Ayollar, biznes va qonun” indeksida bunday 
yuqori natijaga oʻz-oʻzidan erishilgani yoʻq, 
albatta. Bunga xotin-qizlarni har tomonlama 
qoʻllab-quvvatlash borasidagi islohotlar qamrovi 
kengayib, samaradorligi ortib borayotgani asos 
boʻlmoqda. Masalan, 2025-yilda xotin-qizlar 
tadbirkorligini qoʻllab-quvvatlash maqsadida 
427 ming xotin-qizga jami 23 trillion 360 
milliard soʻm, “Oilaviy tadbirkorlik”, “Biznesga 
birinchi qadam”, “Mahalla loyihasi” dasturlari 
doirasida esa 352 ming ayolga 8 trillion 611 
milliard soʻm imtiyozli kredit ajratildi. 1192 
mahallalarda Xotin-qizlar bandligini taʼminlash 
va salomatligini mustahkamlash markazlari 
tashkil etildi.

Xorijga ketgan va farzandlarini nazoratsiz 
qoldirgan xotin-qizlarni aniqlash hamda ularni 
vatanga qaytarish boʻyicha Chirchiq shahrida 
yaratilgan tajriba ommalashtirilib, onlayn 
muloqot orqali migratsiyadagi 270 mingdan 
ortiq xotin-qizning oilalari manzilli oʻrganildi. 

Onlayn muloqotlar orqali xorijda kam daromad 
bilan qiynalib yurgan 230 mingdan ortiq ayol 
vatanga qaytarildi va reintegratsiya dasturlari 
amalga oshirildi. Migratsiyadagi fuqarolarning 
voyaga yetmagan farzandlariga belgilangan 
vasiy hamda homiylar bilan suhbatlar oʻtkazildi.

“Ayollar daftari”ga kiritilgan bir milliondan 
ziyod xotin-qizga amaliy yordam koʻrsatildi. 
“Ayollar daftari”ning besh yillik sarhisobiga 
bagʻishlab “Iqtisodiy mustaqillikdan ijtimoiy 
mustaqillik sari” mavzusida oʻtkazilgan milliy 
anjumanlarda besh mingga yaqin xotin-qiz 
qatnashdi. Ular ishtirokida “Yetakchi ayollar” 
klubi tashkil etildi.

Xalqaro eʼtirof va erishilgan natijalar 
yurtimizda xotin-qizlarning huquq va 
manfaatlarini taʼminlash, jamiyatdagi 
mavqeini mustahkamlash boʻyicha tizimli 
islohotlar amalda samara berayotganini 
yaqqol tasdiqlaydi. Zotan, yaratilayotgan 
imkoniyatlar har bir ayolning hayotidagi 
ijobiy oʻzgarishlar, ijtimoiy-siyosiy faolligi 
va ertangi kunga mustahkam ishonchida oʻz 
aksini koʻrsatmoqda.

Darhaqiqat, koʻz oʻngimizda yuz 
berayotgan bu kabi voqeliklar, xalqaro 
darajadagi yutuqlar “Inson qadri uchun” 
tamoyili hayotga izchil tatbiq etilayotganidan 
faxrlanish hissini tuyamiz, ayni shu 
yoʻnalishda yanada masʼuliyat bilan tadbir 
boshlashimizga turtki beradi.

Eʼzoz va eʼtibor
Salqin saharlarda, bodom gulida,
Binafsha labida, yerlarda bahor.
Qushlarning parvozi, yellarning nozi,
Baxmal vodiylarda, qirlarda bahor...
Ayol va bahor, yangilanish va nafosat 

goʻyo bir-biriga egiz tushunchalar. Orziqib 
kutganimiz — koʻklamning ilk kuni ulugʻ 
shoira, atoqli jamoat arbobi, sadoqat timsoli 
Zulfiyaxonim tavalludining 111 yilligi 
yurtimiz boʻylab keng nishonlandi. “Diydor 
nasib yana siz bilan!” nomi ostida anjumanlar 
oʻtkazildi, ulugʻ shoira xotirasiga ehtirom 
koʻrsatildi. 

Mazkur maʼrifiy-madaniy tadbirlar, 
xotira kechalari, Zulfiya nomidagi davlat 
mukofoti sohibalari ishtirokida mushoiralar 
“Ayol baxtli boʻlsa, jamiyat baxtlidir!” 
shiori ostida 15-fevraldan 15-martga qadar 
davom etayotgan “Ayollarni eʼzozlash” 
oyligi doirasida oʻtkazilmoqda. Oylik 
doirasida xotin-qizlarning ijtimoiy-iqtisodiy 
va maʼnaviy salohiyatini yuksaltirish, ularni 
har tomonlama qoʻllab-quvvatlash hamda 
fidoyi va ibratli ayollar mehnatini eʼtirof 
etishga qaratilgan keng qamrovli tadbirlar 
tashkil etilmoqda. Mahallalarda xotin-qizlar 
bilan manzilli ishlash, muammolarini barvaqt 
aniqlash va hal etish, huquqiy, tibbiy va 
ijtimoiy koʻmak koʻrsatishga alohida eʼtibor 
qaratilmoqda. “Erta aniqla — hayotni saqla” 
shiori ostida ayollar salomatligini asrash, 
xavfli kasalliklarni barvaqt aniqlashga 
qaratilgan skrining tekshiruvlari esa eʼzozning 
eng amaliy koʻrinishi sifatida muhim ahamiyat 
kasb etmoqda.

Shu oʻrinda qayd etish lozimki, 
2025-yilda onkologik kasalliklarni erta 
aniqlashni tashkil etish borasida qariyb toʻrt 
million ayol onkoskrining tekshiruvidan 
oʻtkazildi, 3300 nafardan ortigʻi mutaxassis 
tekshiruviga yuborildi. Natijada ikki yarim 
mingdan ziyodida kasallik erta bosqichda 
aniqlandi. 3245 nafari sogʻlomlashtirishga 
jalb etildi.

Qoʻmitamiz tomonidan oilani jamiyatning 
strategik ijtimoiy instituti sifatida 
mustahkamlash maqsadida davlat siyosati 
istiqbollari va ustuvor yoʻnalishlarini belgilab 
berishni oʻz ichiga olgan “Oila farovonligi — 
2030” milliy dasturi ishlab chiqildi.

Asrlar davomida ayol zotiga ehtirom 
koʻrsatish, ularning tashabbuslarini qoʻllab-
quvvatlash, el-yurt hurmatiga sazovor 
ayollarni qadrlash ezgu anʼanamizga 
aylangan. Ana shu qadriyatning yorqin ifodasi 
sifatida 8-mart — nafosat ayyomi arafasida 
28 qizimiz Zulfiya nomidagi davlat mukofoti, 
72 ayolimiz turli davlat mukofotlari, 351 
nafari “Moʻtabar ayol” koʻkrak nishoni bilan 
taqdirlandi.

Muxtasar aytganda, xotin-qizlarni 
qoʻllab-quvvatlashga qaratilgan islohotlar, 
“Oʻzbekiston — 2030” strategiyasida 
belgilab olingan maqsadlar xotin-qizlarimiz 
istiqbollarini yanada nurli, oilalarni barqaror 
va jamiyatni farovon qilishga qaratilgan ezgu 
siyosatning hayotiy inʼikosidir. Zero, ayol 
qadr topgan yurtda ertangi kunga ishonch 
ham, yutuqlar ham bardavom boʻladi.

Zulayho MAHKAMOVA, 
Bosh vazir oʻrinbosari — Oila va 
xotin-qizlar qoʻmitasi raisi

Boshlanishi 1-betda

AYOL  AZIZ,  AYOL  MUKARRAM

Qashqadaryo taraqqiyoti
yoʻlida dolzarb vazifalar

Markaziy Osiyo mintaqasi tabiiy geo
grafik joylashuv sabab azaldan Sharqu Gʻarb 
madaniyatlari uchun oʻziga xos chorraha 
vazifasini bajarib kelgan. Soʻnggi yillarda 
dunyoda kechayotgan geosiyosiy vaziyat 
mintaqamizning bu boradagi ahamiyatini 
yanada oshirdi. Xususan, mamlakatimiz Osiyo 
va Yevropa qitʼalari, shuningdek, shimoliy 
va janubiy yoʻnalishlarni bogʻlovchi asosiy 
boʻgʻin sifatida dunyoning muhim transport 
va logistika markazlaridan biriga aylanmoqda. 
Ana shunday tarixiy vaziyatda zamonaviy, 
energiya samarador temir yoʻl tarmoqlarini 
yaratish va takomillashtirish ahamiyati har 
qachongidan muhim.

Davlatimiz rahbarining qatʼiy siyosiy 
irodasi sabab soʻnggi oʻn yillikda Markaziy 
Osiyo davlatlari bilan yaqin qoʻshnichilik 
va oʻzaro manfaatli aloqalarni rivojlantirish 
mamlakatimiz tashqi siyosatining ustuvor 
yoʻnalishi etib belgilandi. Global dengiz 
xablaridan uzoq, jahon bozorlariga toʻgʻridan 
toʻgʻri chiqish imkoni boʻlmagan hudud oʻlaroq 
mintaqa davlatlari uchun eng oqilona yoʻl ham 
shu edi. Zero, geografik oqsoqlikni yengib 
oʻtish uchun mintaqaviy va xalqaro integratsiya 
bugun har qachongidan ham dolzarblashib 
bormoqda.

Mintaqaviy integratsiya temir yoʻl 
tarmoqlari faoliyati bilan chambarchas bogʻliq. 
Zero, yangi temir yoʻl tizimi Markaziy Osiyo 
davlatlari uchun eksport yoʻnalishlarini 
diversifikatsiya qilish va shimoliy yoʻlaklarga 
qaramlikni kamaytirish imkoniyatini yaratadi. 
Transmintaqaviy bogʻliqlik esa loyihalar 
muvaffaqiyatini taʼminlab, transport va 
logistika xarajatlarini sezilarli darajada 
kamaytiradi, eksport uchun yangi bozorlarga 
yoʻl ochadi.

Prezident imiz BMT Bosh 
Assambleyasining 2017-yil sentabrda boʻlib 
oʻtgan 72-sessiyasida nutq soʻzlab, Markaziy 
Osiyo davlatlari rahbarlarining maslahat 
uchrashuvlarini muntazam oʻtkazish, temir 
yoʻl tarmoqlarini takomillashtirishdagi 
mintaqaviy hamkorlikni asosiy maqsad etib 
belgilash tashabbusini ilgari surgan edi. 

Hozir ish bilganning zamoni desak, oshirib 
aytgan boʻlmaymiz. Chunki bugun ishlayman, 
oʻrganaman degan har bir insonga barcha 
sharoitlar bor. 

Qonlikoʻl tumanidagi “Arzimbetqum” 
OFYda yashovchi S.Oʻtepbergenov va 
P.Usenova dastlab tomorqada qulupnay 
yetishtirishni yoʻlga qoʻydi. Oʻtgan yili kichkina 
tomorqadan birgina qulupnayning oʻzidan 
5 million soʻmdan ortiq daromad koʻrishdi. 
Tuman hokimining qoʻllab-quvvatlashi bilan 
ularga “Daryoboy qaqsobin” fermer xoʻjaligidan 
yer ajratilib, oldindan tayyorlangan qulupnay 
koʻchatlari oʻtqazildi.

Texnika tilini bilgan nuroniy
Bugungi tinch hayotimiz, erishgan 

yutuqlarimiz, yorugʻ kelajagimiz uchun 
fidokorona xizmat qilib kelayotgan nuroniy 
ota-onalarimizni har qancha eʼzozlasak arziydi. 
Chunki ular umrini, bor kuch-gʻayratini, bilim 
va isteʼdodini el-yurt farovonligiga bagʻishlagan. 

Biz soʻz yuritmoqchi boʻlgan qonlikoʻllik 
Shukurjon opa Samambetova bu yil 75 yoshni 
qarshilaydi. Qahramonimiz yoshligidan 
qishloq xoʻjaligi sohasida asosiy kuch, yaʼni 
“dehqonning qoʻl qanoti” hisoblangan traktorni 
boshqarishga qiziqqan. Nafaqat qiziqdi, tanlagan 

Ana shunday sharoitda Prezidentimizning 
2026-yil 4-fevraldagi “Mahalliy ishlab 
chiqarish va sanoat kooperatsiyasini yangi 
tizim asosida rivojlantirish boʻyicha birinchi 
navbatdagi chora-tadbirlar toʻgʻrisida”gi 
farmoni nafaqat iqtisodiy, balki strategik 
tafakkur mahsuli sifatida eʼtibor qozondi. 
Chunki farmonda belgilangan vazifalar 
muammolarni oqibat darajasida emas, balki 
ildizidan hal etishga qaratilgan. U ishlab 
chiqarish hajmini oshirish bilan cheklanib 
qolmay, iqtisodiyotda yaratilayotgan 

ARXITEKTURASITemir yoʻl jahon iqtisodiyoti 
va jamiyatlar taqdirini tubdan 
oʻzgartirib yubora oladigan 
muhim transport tarmogʻidir. 
Shu sabab u sanoat inqilobi 
davridan buyon muttasil 
rivojlanib kelmoqda. Zero, temir 
yoʻl transporti orqali xomashyo 
va tayyor mahsulotlarning tez 
hamda arzon tashilishi har qanday 
davlatning iqtisodiy rivojlanishini 
jadallashtiradi. Bu tarmoq yetib 
borgan hududlarda yangi shahar 
va aholi punktlari, bozor va savdo 
markazlari paydo boʻlishi ham 
bejiz emas. Hududlararo temir 
yoʻl aloqasining yoʻlga qoʻyilishi 
odamlarning erkin harakatlanishi, 
hududiy birlik va madaniy 
integratsiyani kuchaytiradi. Ozodbek RAJABOV,

Mirzo Ulugʻbek nomidagi 
Oʻzbekiston Milliy 

universiteti dotsenti,
tarix fanlari doktori

Natijada oʻsha yil noyabrda Samarqand shahri 
mezbonligida “Markaziy Osiyo: yagona tarix 
va umumiy kelajak, barqaror rivojlanish 
va taraqqiyot yoʻlida hamkorlik” xalqaro 
konferensiyasi oʻtkazildi. 2018-yil 15-martda 
esa Ostona shahrida Markaziy Osiyo davlatlari 
rahbarlarining birinchi maslahat uchrashuvi 
tashkil qilindi.

Oradan koʻp oʻtmay, 2018-yil 22-iyunda 
BMT Bosh Assambleyasining “Markaziy Osiyo 
mintaqasida tinchlik, barqarorlik va izchil 
taraqqiyotni taʼminlash boʻyicha mintaqaviy va 
xalqaro hamkorlikni mustahkamlash” maxsus 
rezolyutsiyasi qabul qilindi. Shuningdek, 2018-
yil 21-sentabrda Toshkent shahrida “Markaziy 
Osiyo xalqaro transport yoʻlaklari tizimida: 
strategik istiqbollar va foydalanilmagan 

imkoniyatlar” mavzusida yirik xalqaro anjuman 
oʻtkazildi.

Umuman olganda, 2017-2025-yillarda 
Oʻzbekiston tashabbusi bilan Markaziy 
Osiyo davlatlari rahbarlarining 50 dan ortiq 
uchrashuvi boʻlib oʻtdi. Mazkur tadbirlarda 
mintaqadagi transport bogʻlamlari, temir 
yoʻl liniyalari integratsiyasi boʻyicha qator 
kelishuvlarga erishildi.

Eng muhimi, Markaziy Osiyo temir yoʻl 
halqasining sharqiy yarim doirasini tashkil 
qiluvchi Xitoy — Qirgʻiziston —Oʻzbekiston, 
Mozori Sharif — Kobul — Peshovar 
tarmoqlarining qurilishi boshlangani mintaqada 
barqaror transport-logistika zanjirining 
yaratilishiga zamin hozirladi. Xavfsiz, qisqa 
va qulay transport yoʻlagi rivojlanishida bu 
yoʻnalish gʻoyat muhim.

Oʻz navbatida, Markaziy Osiyoning 
yangi temir yoʻl arxitekturasi shakllanishida 
Prezidentimizning shaxsiy tashabbuslari, saʼy-
harakatlari muhim oʻrin tutayotganini eʼtirof 
etmoq kerak.

Gap faqat temir yoʻl tarmogʻi qurilishidagina 
emas. Mamlakatimizning bir vaqtlardagidek 
ehtiyotkor, himoya pozitsiyasidagi davlatdan 
oʻziga ishongan mintaqaviy yetakchiga 
aylanishi nafaqat Oʻzbekistonni, balki butun 
mintaqani geosiyosiy identitet va oʻz taqdirini 
oʻzi belgilash fenomeni sari yetaklamoqda. 
Markaziy Osiyo davlatlari oʻrtasida tarixan 
shakllangan savdo-iqtisodiy, ijtimoiy-madaniy 
bogʻliqlikning Prezidentimiz tomonidan qayta 
kashf qilinayotganini xalqaro jamoatchilik, 
dunyo afkor ommasi eʼtirof etayotgani sababi 
ham shunda.

Markaziy Osiyo endi raqobatlashuv 
va oʻzaro ishonchsizlik muhiti hukm 
suradigan mintaqa emas, balki mustahkam 
qardoshlik, umumiy tarix va taqdir, chegaralar 
mushtarakligi ramziga aylanib bormoqda. Bu 
natijaga erishishda integrativ diplomatiyaning 
tashabbuskori boʻlgan Shavkat Mirziyoyevning 
dadil va uzoqni koʻzlagan pragmatik siyosati 
muhim omil boʻldi.

Alijon ABDURAHMONOV,
texnika fanlari boʻyicha falsafa 

doktori

Bugungi dunyo iqtisodiyoti 
tobora murakkablashib, 
anʼanaviy rivojlanish modellari 
oʻz samarasini yoʻqotib 
borayotgan bir paytda har 
bir davlat oldida muhim savol 
turibdi: mavjud resurslar 
hisobiga qanday qilib barqaror 
oʻsishni taʼminlash mumkin? 
Global bozorlardagi beqarorlik, 
logistika zanjirlarining uzilishi, 
importga qaramlikning 
xavfli oqibatlari bu savolning 
dolzarbligini oshirmoqda. 

qoʻshilgan qiymat, sanoat zanjirlari aniqligi 
va hududlarning real iqtisodiy faolligini 
asosiy mezon sifatida belgilaydi.

Uzoq yillar davomida koʻplab hududlar, 
jumladan, Qashqadaryo ham xomashyo 
yetkazib beruvchi viloyatlardan biri edi. Don, 
goʻsht, sut, meva-sabzavot kabi mahsulotlar 
yetishtirilar, ammo deyarli qayta ishlanmasdi. 
Natijada hududda yaratilishi mumkin boʻlgan 
qoʻshilgan qiymat boshqa joylarda shakllandi. 
Bu holat iqtisodiy mantiq nuqtayi nazaridan 
ham, hududiy rivojlanish manfaatlari 

jihatidan ham toʻgʻri emas edi. Prezidentimiz 
farmoni aynan shu nomutanosiblikni 
bartaraf etishga qaratilgan. Jumladan, sanoat 
kooperatsiyasiga oddiy hamkorlikdan tashqari 
bozor mexanizmlariga asoslangan manfaatli 
tizim sifatida qaralmoqda. Ammo majburiy 
emas. Yirik korxonalar uchun zarur butlovchi 
qismlar, xomashyo va xizmatlarni imkon 
qadar ichki bozordan xarid qilish orqali kichik 
va oʻrta biznes ishlab chiqarish jarayoniga 
bevosita ulanadi. Bu, bir jihatdan, yirik ishlab 
chiqaruvchilar xarajatini optimallashtirsa, 
ikkinchi jihatdan, hududiy tadbirkorlik 
subyektlariga barqaror buyurtmalar manbaini 
yaratadi. Aynan shu omil farmonning 
hayotiyligini yaqqol koʻrsatadi.

Farmonda oziq-ovqat sanoatining drayver 
soha sifatida belgilanishi Qashqadaryo 
uchun alohida ahamiyat kasb etadi. Chunki 
viloyatning tabiiy iqlim sharoiti, xomashyo 
bazasi va mehnat resurslari bu tarmoqni chuqur 
rivojlantirish uchun yetarli. Ammo chuqur 
rivojlanish deganda faqat yangi sexlar ochish 
emas, balki texnologik yangilanish, sifat 
standartlarini joriy etish, saqlash, qadoqlash 
va logistika zanjirlarini toʻliq shakllantirish 
ham nazarda tutilmoqda. Farmon bilan ana 
shu jarayonlar yagona tizimga bogʻlanmoqda.

Davlat xaridlari tizimida joriy etilayotgan 
yangi yondashuvlar ham alohida eʼtiborga 
loyiq. Mahalliy ishlab chiqaruvchilarga 
berilayotgan narx preferensiyalari, xaridlarni 
lotlarga boʻlish, ishonchlilik reytinglari 
kabi mexanizmlar oddiy tadbirkor uchun 
davlatni real hamkor sifatida koʻrsatadi. Bu 
yondashuv, ayniqsa, oziq-ovqat sanoatida 
faoliyat yuritayotgan korxonalar uchun 
muhim. Chunki barqaror bozorsiz ishlab 
chiqarishni kengaytirish haqida gap boʻlishi 
qiyin. Farmonda esa aynan shu barqarorlikni 
taʼminlash koʻzda tutilgan.

Hujjatda moliyaviy va texnologik 
qoʻllab-quvvatlash masalalariga ham aniq 
va ochiq yondashilgan. Imtiyozli kreditlar, 
subsidiyalar, bojxona preferensiyalari aniq 
muddat va mexanizmlar bilan belgilangan. 
Bu esa tadbirkor uchun eng muhim omil — 
ishonchni yaratadi. Ishonch bor joyda esa 
tashabbus, sarmoya va masʼuliyat boʻladi.

Farmondagi uzoqni koʻzlagan jihatlardan 
yana biri — kadrlar masalasiga eʼtibor. 
Bugungi sanoatni faqat mablagʻ yoki texnika 
bilan rivojlantirib boʻlmaydi. Malakali 
muhandis, texnolog, sifat nazoratchisi 
va boshqaruvchi boʻlmasa, har qanday 
loyiha qogʻozda qolib ketadi. Shu sababli 
farmonda taʼlim, ilm-fan va ishlab chiqarish 
integratsiyasi alohida yoʻnalish sifatida 
belgilangan. Bu, ayniqsa, hududiy oliy taʼlim 
muassasalari zimmasiga katta masʼuliyat 
yuklaydi.

Mazkur farmon rahbarlar uchun ham aniq 
xabar beradi: endi natija hududda yaratilgan 
real iqtisodiy qiymat bilan oʻlchanadi, 
hisobot bilan emas. Qaysi tarmoqda qanday 
kooperatsiya yoʻlga qoʻyildi, qaysi mahsulot 
import oʻrnini bosdi, qaysi loyihalar ish oʻrni 
ochdi — mana shu savollar bosh mezonga 
aylanadi. Shu bilan birga, farmon rahbarlarga 
aniq tayanch ham beradi, yaʼni tashabbus 
koʻrsatgan, masʼuliyat bilan ishlagan rahbar 
uchun barcha shart-sharoit yaratilmoqda.

Prezidentimizning navbatdagi farmoni 
bugungi iqtisodiy vaziyatda kechiktirib 
boʻlmaydigan, oʻz vaqtida va chuqur 
oʻylangan qaror sifatida baholanishi lozim. 
Qashqadaryo viloyati uchun bu hujjat 
xomashyo yetkazib beruvchi hududdan 
yuqori qoʻshilgan qiymat yaratuvchi sanoat 
makoniga aylanish imkoniyatini beradi. 
Agar farmon mazmuni joylarda toʻgʻri 
tushunilib, izchil amalga oshirilsa, samarasi 
nafaqat iqtisodiy koʻrsatkichlarda, balki 
odamlarning kundalik hayotida ham seziladi. 
Eng muhimi, bu hujjat davlatimiz rahbarining 
mamlakatni uzoqni koʻzlab, masʼuliyat 
bilan boshqarayotganining yana bir yaqqol 
tasdigʻidir.

Zamon talabiga koʻra, bugun 
davlatimiz siyosatida qishloqlarda 
har bir oilani tomorqadan 
samarali foydalanish, fuqarolarni 
tadbirkorlikka qiziqtirish, hududlarda 
iqtisodiy zonalarni tashkil etish 
va milliy mahsulotlar bozorini 
kengaytirish maqsadlari ustuvorlik 
qilmoqda. 

mexanizatorlik kasbi bilan baxt, iqbol, martabaga 
erishgan. Texnikaga qiziqishi oʻrta maktabni 
tugatgandan soʻng texnikumning mexanizatsiya 
boʻlimiga yetaklab kelgan edi. Oʻqidi, oʻrgandi, 
mehnat qildi. Soʻng oila qurdi. Umr yoʻldoshi 
Oroqboy Samambetov ham qishloq xoʻjaligi 
rivojiga salmoqli hissa qoʻshgan insonlardan biri 
edi. 

— Dalada kultivator, paxta terish mashinasi, 
xullas, qanday texnika boʻlsa, barchasini 
boshqarganman. Shuningdek, ipak qurti boqib, 
pillachilikni rivojlantirishda ham hissamiz bor, 
— deydi Shukurjon ona Samambetova.

Yoshligidan dala ishlarida qoʻli qavargan ona 
bugun ham farzandlari, nabiralarini mehnatga 
oʻrgatib, tomorqasida poliz mahsulotlari, turli 
mevali daraxtlar ekib parvarishlashga oʻrgatib 
keladi, yoʻl-yoʻriq koʻrsatadi. Necha yillik 
mehnatlari samarasi bilan katta bogʻ yaratgan. 

Tomorqa — farovonlik 
manbai

Qishloq joylarda tomorqa yerlari azaldan oila 
rizqi, baraka va mehnat timsoli boʻlib kelgan. 
Hozir esa tomorqadan unumli foydalanish 
orqali nafaqat oila ehtiyojini qondirish, balki 
barqaror daromad manbaini yaratish mumkinligi 

aholi hayotida oʻz isbotini topmoqda. Ayniqsa, 
issiqxona qurish orqali qishda ham yerdan 
samarali foydalanish oilalarning iqtisodiy 
imkoniyatlarini yanada kengaytirayotir. 

Amudaryo tumanining “Bobur” OFYda 
tomorqachilar safi kengayib bormoqda. Bu borada 
“mahalla yettiligi”, xususan, hokim yordamchisi 
tomonidan aholiga amaliy yordam koʻrsatilib, 
kredit olish, issiqxona qurish va agrotexnik 
masalalarda maslahatlar berib borilayotgani soha 
rivojida muhim omil boʻlayotir. 

Alisher Bobojonov ana shunday 
imkoniyatlardan foydalanib, samarali faoliyat 
yuritayotgan ilgʻor tomorqachilardan. U 
2025-yilda 33 million soʻm kredit olib, 3 sotix 
maydonda zamonaviy issiqxona qurdi. Hozir 
tomorqachi sabzavot koʻchatlari tayyorlash 
bilan shugʻullanadi.

— Koʻchatchilikning afzalligi shundaki, u 
nisbatan qisqa muddatda daromad keltiradi. Faqat 
doimiy mehnat talab qiladi. Uddalay olsangiz, 
sifatli koʻchat har doim talabgir, ayniqsa, bahor 

mavsumida dehqon va tomorqachilar uchun, 
— deydi u. — Lekin alohida eʼtibor qaratish 
kerak boʻlgan oʻziga yarasha jihatlari bor, 
jumladan, urugʻ tanlash, tuproq aralashmasini 
toʻgʻri tayyorlash, harorat va namlikni nazorat 
qilish muhim ahamiyatga ega. Qish faslida esa 
issiqxonada barqaror haroratni saqlash orqali 
bozor uchun koʻchatlar yetishtiriladi.  

 Ushbu ovuldagi yana bir ilgʻor tomorqachi 
Soatboy Otajonov bankdan  kredit olib, jami 4 
sotixli issiqxona qurdi. U ham, asosan, sabzavot 

koʻchatlari va turli gullar yetishtirish bilan 
shugʻullanadi.

— Gul yetishtirish nafaqat iqtisodiy, balki 
maʼnaviy ahamiyatga ham ega. Ularga doim 
ehtiyoj bor. Chunki turli bayramlar, tadbirlar 
yil boʻyi muntazam davom etadi, — deydi 
S.Otajonov. — Issiqxonada gul yetishtirish 
uchun yorugʻlik, namlik va ozuqa muvozanatini 
saqlash zarur. Bu mashaqqatli ish, lekin 
yuqori daromad olsa boʻladigan yoʻnalish. 
Biz ushbu issiqxonamizni oilaviy biznesga 
aylantirganmiz.

Tomorqada gul yetishtirish yuqori 
daromadliligi va kam joy talab qilishi bilan 
ajralib turadi. Bir necha sotix yerda yetishtirilgan 
noyob gul koʻchatlari bir necha tonna kartoshka 
yoki piyozdan koʻra koʻproq foyda keltirishi 
mumkin. Qolaversa, gulchilik mavsum 
tanlamaydigan soha. Bu esa yil boʻyi, ayniqsa, 
bayramlar arafasida yaxshi foyda olish imkonini 
beradi.

 Ovuldagi yana bir ilgʻor tomorqachi Oybek 
Davlatov 2024-yilda 100 million soʻm kredit 
olib, 6 sotixli issiqxona qurgan edi. Hozirgi 
kunda shu yerda bodring va pomidor yetishtirib, 
ichki bozorni taʼminlab kelmoqda.

Qishloq joylarda tomorqa aholining oʻzini 
oʻzi band qilishda muhim oʻrin tutadi. Issiqxona 
qurish orqali oila aʼzolari doimiy ish bilan 
taʼminlanadi, asosiysi, mehnat migratsiyasi 
kamayadi.

Ilgʻor tomorqachilar tajribasidan kelib 
chiqib, yerga mehr bilan yondashilsa, tomorqa 
haqiqiy daromad manbai ekanini anglash qiyin 
emas. Issiqxona qurish, koʻchatchilik, gulchilik 
va sabzavotchilik yoʻnalishlarini rivojlantirish 
orqali koʻplab oilalar barqaror daromad 
manbaiga ega boʻlmoqda.

Minajatdin QUTLIMURATOV,
“Yangi Oʻzbekiston” muxbiri

FARMONDAGI UZOQNI KOʻZLAGAN 
JIHATLARDAN YANA BIRI — KADRLAR 
MASALASIGA EʼTIBOR. BUGUNGI SANOATNI 
FAQAT MABLAGʻ YOKI TEXNIKA BILAN 
RIVOJLANTIRIB BOʻLMAYDI. MALAKALI 
MUHANDIS, TEXNOLOG, SIFAT NAZORATCHISI 
VA BOSHQARUVCHI BOʻLMASA, HAR QANDAY 
LOYIHA QOGʻOZDA QOLIB KETADI.

Islohot odimlari

MARKAZIY OSIYOning
Infratuzilma

ISTAK VA INTILISH

Markaziy Osiyoning yangi temir yoʻl arxitekturasi shakllanishida 
Prezidentimizning shaxsiy tashabbuslari, saʼy-harakatlari muhim 

oʻrin tutayotganini eʼtirof etmoq kerak.

USHBU MAQOLANI 
QORAQALPOQ TILIDA  
HAM OʻQISH UCHUN

QR-KODNI SKANER 
QILING!

BIR PARCHA YERNI XAZINAGA AYLANTIRADI

Hududlarda

KO‘ZGU
Shveytsariya, Germaniya, Koreya Respublikasi, Rossiya, Turkiya, Qozogʻiston, 

Hindiston va Bolgariyaning yetakchi muassasalari bilan hamkorlik taʼlim sifati va 
raqobatbardoshligining oshishiga xizmat qilmoqda.

Prezidentimizning Oliy Majlis va Oʻzbekiston 
xalqiga Murojaatnomasida kasblarni rivojlantirish 
hamda yangi mehnat bozori arxitekturasini yaratish 
ustuvor yoʻnalishlardan biri etib belgilangani 
yoshlarni zamonaviy kasblarga yoʻnaltirish, 
dunyo mehnat bozorida raqobatbardosh kadrlar 

yetishtirish masalasi qanchalar muhimligini 
koʻrsatdi.

Kasbiy taʼlim sohasida xalqaro standartlarni 
joriy etishga qaratilgan ishlar 2025-yilda 
aniq natijalar berdi. Jumladan, xalqaro taʼlim 
dasturlari asosida 47 ta texnikumga 27 
yoʻnalish boʻyicha 4149 oʻquvchining qabul 
qilinishi kasbiy taʼlimni global mehnat bozori 
talablariga moslashtirishda muhim qadam 
boʻldi. Bu koʻrsatkich kasbiy taʼlim tizimida 
ilgari mavjud boʻlgan mahalliy yoʻnaltirilgan 
modeldan xalqaro kompetensiyalarga asoslangan 
tayyorgarlikka oʻtish boshlanganini anglatadi. 
Taʼlim mazmunining standartlashuvi, baholash 
tizimining xalqaro mezonlarga yaqinlashuvi 
hamda ish beruvchilar bilan hamkorlikda 
shakllangan oʻquv rejalari mazkur yoʻnalishning 
barqaror rivojlanishiga xizmat qilmoqda.

Toshkent turizm va mehmonxona menejmenti 
texnikumida turizm, mehmonxona xoʻjaligini 
tashkil etish va boshqarish, umumiy ovqatlanish 
xizmatlarini tashkil etish, sartarosh-modelyerlik, 
buxgalteriya boʻyicha kunduzgi va dual taʼlim 
tizimi asosida mutaxassislar tayyorlanadi.

Shveytsariya, Germaniya, Koreya 
Respublikasi, Rossiya, Turkiya, Qozogʻiston, 
Hindiston va Bolgariyaning yetakchi 
muassasalari bilan hamkorlik taʼlim sifati 
va raqobatbardoshligining oshishiga xizmat 
qilmoqda.

Inson huquq va erkinligi
ni, mehnatni muhofaza qi
lish, ishsizlikni kamaytirish va 
bandlikni taʼminlash borasida 
mustahkam qonuniy asoslar 
yaratildi. Yangilangan Kon-
stitutsiyamiz, yangi tahrirdagi 

Mehnat kodeksi, “Aholi bandligi toʻgʻrisida”gi, 
“Kasaba uyushmalari toʻgʻrisida”gi qonunlar qa-
bul qilingani bu yoʻnalishdagi muhim qadamlar 
boʻldi. Bu jabhadagi ishlarni yanada rivojlanti
rish maqsadida Xalqaro mehnat tashkilotining 25 
ta hujjati mamlakatimiz tomonidan ratifikatsiya 
qilindi. Bolalar mehnati va majburiy mehnatga 
toʻliq barham berildi.

Globallashuv va raqamli taraqqiyot 
sharoitida mehnat munosabatlari sohasida yangi 
shakllar ham keng ommalashmoqda. Xususan, 
iqtisodiyotimizga yangi soha va yoʻnalishlar, 
shunga mos tarzda kasblar, zamonaviy 
texnologiyalar jadal kirib kelmoqda. Masalan, 
AT dasturchi, veb dizayner, hunarmand, taksi 
haydovchisi, kuryer kabi oʻnlab kasblarda aholi 

Bilim, kasb va malaka birligi
Mehnat bozori yangi texnologiyalar va sunʼiy intellekt taʼsirida tez 
oʻzgarib bormoqda. Yaqin besh yilda mavjud kasblarning 30 foizi toʻliq 
avtomatlashtiriladi, 50 foizi boʻyicha esa yangi malakalar talab qilinadi. 
Shu bois, kelajakdagi mehnat bozori uchun kasb, malaka, texnologiya 
va taʼlimni birlashtirgan innovatsion tizimni yaratish juda muhim.

Risolat MADIYEVA,
“Yangi Oʻzbekiston” muxbiri

2021-2025-yillarda texnikum Shveysariya 
hukumati tomonidan moliyalashtirilayotgan 
“Oʻzbekistonda professional taʼlim tizimidagi 
islohotlarni qoʻllab-quvvatlash” loyihasi doirasida 
Helvetas Swiss Intercooperation tashkiloti 
hamda Shveytsariya taraqqiyot va hamkorlik 

agentligi bilan samarali hamkorlikni yoʻlga 
qoʻydi. Loyiha doirasidagi ishlar texnikumda 
xalqaro standartlarga mos, sifatli va amaliyotga 
yoʻnaltirilgan kasbiy taʼlim tizimini shakllantirish, 
shuningdek, turizm va xizmat koʻrsatish 
sohalari uchun mehnat bozorida raqobatbardosh 
mutaxassislarni tayyorlashga xizmat qilmoqda.

— Oʻzbekistondagi Gyote instituti bilan 
hamkorlik memorandumi asosida nemis tilini 
oʻqitish, oʻqituvchilar malakasini oshirish hamda 
talabalar uchun Germaniyada amaliyot oʻtash 
imkoniyati yaratilmoqda, — deydi Toshkent turizm 
va mehmonxona menejmenti texnikumi direktori 
Nargizaxon Bakirova. — Texnikumda nemis tili 
boʻyicha mehmonxona xoʻjaligini tashkil qilish va 
boshqarish yoʻnalishida ikki yillik fan dasturlariga 
modullar joriy qilindi. Texnikumning 6 oʻquvchisi 
kasbiy koʻnikmalarini xalqaro tajriba asosida 
rivojlantirish, mehmonxona va servis sohasida 
Yevropa standartlari bilan yaqindan tanishish 
maqsadida Germaniyada amaliyot dasturida 
ishtirok etib keldi.

Ushbu natija texnikumda keng targʻib qilinib, 
2026-yili 170 ga yaqin oʻquvchi nemis tilini 
oʻrganmoqda. 2026-yil yakunida ushbu loyiha 
asosida 15 oʻquvchini Germaniyaga amaliyotga 
yuborish rejalashtirilgan.

Turkiyaning Antaliya shahrida joylashgan 
Antaliya turizm akademiyasi bilan hamkorlik 
memorandumi doirasida “2+1” modeli asosida 

qoʻshma taʼlim hamda ikki tomonlama diplom 
dasturlarini joriy etish koʻzda tutilyapti. 
Oʻquvchilarga xalqaro standartlar asosida 
tahsil olish, ikki davlat diplomiga ega boʻlish 
imkoniyati yaratiladi. Taʼlim jarayoniga Antaliya 
turizm akademiyasi mutaxassislari jalb etiladi 
hamda talabalar akademiya bazasida amaliy 
mashgʻulotlar oʻtash imkoniyatiga ega boʻladi.

— Ikki yil Toshkent turizm va mehmonxona 
menejmenti texnikumi hamda masofaviy shaklda 
Antaliya turizm akademiyasida taʼlim olish, har 
yili 5 oy Antaliya shahridagi mehmonxonalarda 
ishlab chiqarish amaliyotini oʻtash koʻzda 
tutilgan, — deydi Nargizaxon Bakirova. — 
Shuningdek, oʻquvchilar Germaniya va Turkiyada 
amaliyot oʻtashi, kasbiy koʻnikmalarini oshirishi 
hamda xalqaro mehnat bozorida raqobatbardosh 
mutaxassislar sifatida tayyorlanishi 
rejalashtirilmoqda. Bitiruvchilar uchun esa 
Shveysariya universitetlarida taʼlimni davom 
ettirish imkoniyati yaratiladi. Mazkur qoʻshma 
taʼlim dasturlari asosida 2026/2027-oʻquv yilidan 
qabul boshlanishi belgilangan.

Ish beruvchi korxonalar bilan hamkorlikni 

kuchaytirish, dual taʼlim tizimini joriy etish hamda 
mehnat bozori talablariga mos raqobatbardosh 
kadrlar tayyorlash maqsadida 70 dan ortiq 
ish beruvchi yirik korxona bilan hamkorlik 
shartnomalari va memorandumlar imzolandi.

Jumladan, texnikum va AB GROUP restoranlar 
xoldingi oʻrtasida hamkorlik memorandumi 
hamda 2025-2027-yillarga moʻljallangan amaliy 
chora-tadbirlar “yoʻl xaritasi” ishlab chiqilgan. 
AB GROUP tarkibiga kiruvchi “Sirovarnya 
Super Food”, “Shef Burger Exclusive Food” 
va “Pro Xinkali Super Food” korxonalari bilan 
dual taʼlim asosida hamkorlik shartnomalari 
tuzildi. Ayni paytda oʻquvchilarni ishlab 
chiqarish jarayoniga yaqinlashtirish, amaliyot 
oʻtashini taʼminlash hamda kasbiy koʻnikmalarini 
shakllantirish maqsadida restoran va umumiy 

ovqatlanish korxonalarida ekskursiyalar tashkil 
etilyapti. Bu ularga xizmat koʻrsatish sohasidagi 
zamonaviy standartlar, ishlab chiqarish jarayoni 
va innovatsiyalar bilan bevosita tanishish 
imkoniyatini bermoqda.

Yana bir yirik korxonalar tarmogʻi — 
“Bellissimo Pizza International” MCHJ bilan 
hamkorlik memorandumi dual taʼlim tizimini 
joriy etish va rivojlantirishga qaratilgan. Unga 
koʻra, oʻquvchilarni ishlab chiqarish amaliyoti 
va stajirovkalarga yoʻnaltirish, ish joyida oʻqitish 
(dual taʼlim) asosida kasbiy koʻnikmalarini 
shakllantirish, bitiruvchilarni ishga joylashtirish 
boʻyicha aniq mexanizmlar belgilangan. 
Shuningdek, “Bellissimo Pizza International” 
mutaxassislarini taʼlim jarayoniga jalb etish, 
oʻquv dasturlarini amaliyotga moslashtirish 
hamda texnikum pedagog xodimlarining 
malakasini oshirish masalalariga eʼtibor 
qaratilmoqda.

Yaqinda Toshkent turizm va mehmonxona 
menejmenti texnikumi hamda “SENECA” 
kompaniyasi oʻrtasida kasbiy taʼlim sohasida 
hamkorlik memorandumi imzolandi. Unga 
muvofiq, texnikum oʻquvchilari “SENECA” 
kompaniyasi boshqaruvidagi bir qancha 
mehmonxona va kurort obyektlarida ishlab 
chiqarish amaliyoti, dual taʼlim, stajirovka hamda 
real ish tajribasini olish imkoniyatiga ega boʻladi.

— Kasbiy taʼlimning amaliyotga yoʻnaltirilgan 
modeliga muvofiq, turizm va mehmonxona 
profilidagi texnikumda taʼlim yoʻnalishlari 
amaliy infratuzilma bilan uzviy bogʻliqlik boʻlishi 
talab etiladi, — deydi Nargizaxon Bakirova. — 
Xususan, mehmonxona yoʻnalishida mutaxassislar 
tayyorlanayotgan taʼlim muassasasi tasarrufida 
oʻquv-amaliy maqsadlarga xizmat qiluvchi oʻquv 
mehmonxonasi boʻlishi, shuningdek, turizm 
yoʻnalishida kadrlar tayyorlanayotgan texnikum 
tarkibida turistlarni qabul qilish, xizmat koʻrsatish 
va boshqaruv jarayonlarini amalda oʻrgatishga 
moʻljallangan oʻquv turistik tashkiloti faoliyat 
yuritishi kerak.

Chilonzor tumanidagi 1-texnikumda 1042 
oʻquvchi kasb-hunar oʻrganmoqda. Mahalliy va 
xalqaro mehnat bozori talablariga javob beradigan 
boʻlgʻusi kadrlar oʻqish bilan birga chet tillarni 
puxta oʻzlashtirib, raqamli texnologiyalardan 

foydalanish va boshqa innovatsion koʻnikmalarga 
ega boʻlib bormoqda. Zamonaviy laboratoriyalar, 
amaliy mashgʻulotlar uchun ustaxonalar, 
kutubxona, sport inshootlari va faol oʻquvchilardan 
tashkil topgan klublar ular ixtiyorida.

— Xalqaro taʼlim dasturlari asosida bir 
necha yoʻnalishda kadrlar tayyorlanmoqda, — 
deydi texnikum direktori Feruz Otaxonov. — 
Kompyuter grafikasi va dizayn operatori yoʻnalishi 
zamonaviy axborot texnologiyalari, grafik 
dizayn va vizual kommunikatsiyani birlashtiradi. 
Elektron uskunalarni sozlash, tekshirish va 
optimal ishlashga keltirish ustalariga ehtiyoj 
katta. Elektron texnika asboblarini sozlovchi 
yoʻnalishida shu kasb egalari tayyorlanmoqda. 
Bu yildan eʼtiboran yangi yoʻnalish sifatida 
oshpazlik ham qoʻshildi. Unda oʻquvchilar taom 
tayyorlash va oshxonani boshqarish, retsept ishlab 
chiqish va ingrediyent tanlash sirlaridan xabardor 
boʻladi. Respublikamizdagi nufuzli 10 dan ortiq 
ish beruvchi bilan hamkorlik shartnomalari 
imzolaganmiz. Oxirgi 3-yilda texnikumdagi 
sharoitlardan kelib chiqqan holda ijarachi 
tadbirkorlar bilan tuzilgan bitimlar yordamida 
byudjetdan tashqari 500 million soʻmdan ortiq 
mablagʻ ishlab topildi. 

Keyingi yillarda Oʻzbekiston taʼlim tizimidagi 
eng muhim tendensiyalardan biri xalqaro 
ochiqlikning institutsional tus olishi boʻldi. Taʼlim 
endi faqat ichki ehtiyojlarni qondirish vositasi 
emas, balki mamlakatning tashqi intellektual imiji, 
iqtisodiy raqobatbardoshligini shakllantiruvchi 
strategik resurs sifatida namoyon boʻla boshladi. 
Bu jarayon, avvalo, xalqaro taʼlim dasturlarini joriy 
etish va kasbiy taʼlimni rivojlantirish orqali global 
mehnat bozorida xaridorgir kadrlar tayyorlash 
orqali amaliy mazmun kasb etdi. Shu maʼnoda, 
texnikumda Buyuk Britaniya, Germaniya, Koreya 
Respublikasi, Xitoy kabi davlatlarning taʼlim 
muassasalari bilan hamkorlik yoʻlga qoʻyilgani 
global mehnat bozorida talab yuqori boʻlgan 
mutaxassislar yetishtirishga zamin hozirlamoqda.

Buyuk Britaniyaning “Pearson Education” 
kompaniyasi bilan hamkorlik asosida texnikumda 
30 nafar kompyuter grafikasi va dizayn operatori, 
30 nafar oshpaz, 27 nafar elektrotexnika asboblari 
sozlovchi, 30 nafar elektromontyor tahsil 
olmoqda.

Germaniyaning xalqaro hamkorlik jamiyati 
(GIZ) bilan tibbiy uskuna (medtexnika)larni 
sozlash va ularga xizmat koʻrsatish yoʻnalishida 
tahsil oluvchi oʻquvchilar uchun zamon 
talabiga javob beradigan oʻquv dasturi ishlab 
chiqildi. Janubiy Koreyaning yetakchi AT 
akademiyalaridan biri — Hancom Academy 
bilan kompyuter grafikasi va dizayni sohasida 
hamkorlik oʻrnatish rejalashtirilgan.

Kasbiy taʼlim agentligi koʻmagida Xitoyning 
bir nechta taʼlim muassasasi bilan robototexnika 
va mexatronika, sunʼiy intellekt, raqamli 
taʼlim va elektromobillarga xizmat koʻrsatish 
yoʻnalishlarida hamkorlik qilish uchun dastlabki 
qadamlar tashlangan.

Oʻtgan yillarda kasbiy taʼlim sohasida 
qoʻyilgan institutsional poydevor 2026-yilda 
yangicha mazmun bilan davom ettiriladi. 
Joriy yildan boshlab har yili kamida 100 tadan 
texnikumni toʻliq taʼmirlab, texnologik va talab 
yuqori kasblarga mos holda jihozlab boriladi. 
Germaniya, Shveysariya, Buyuk Britaniya, Xitoy 
kabi davlatlarning ilgʻor taʼlim dasturlari joriy 
qilingan texnikumlar soni 100 taga yetkazilishi 
koʻzda tutilgan. Shuningdek, 2026-yilda 7 ta 
viloyatda, 2027-yilda esa qolgan hududlarda 
Ilgʻor kasbiy mahorat texnikumi va “Kasblar 
shaharchasi” faoliyati yoʻlga qoʻyiladi. Bunda 
Ilgʻor kasbiy mahorat texnikumlari hududdagi 
boshqa texnikumlar uchun metodik va amaliyot 
bazasi sifatida faoliyat yuritsa, “Kasblar 
shaharchasi” — maktab oʻquvchilarini qurilish, 
servis, qishloq xoʻjaligi, sanoat, transport, 
“yashil” energetika kabi sohalardagi zamonaviy 
kasblarga yoʻnaltirishga xizmat qilishi nazarda 
tutilmoqda. Bu texnikum bitiruvchisining 
muayyan kasbni egallash bilan birga uni xalqaro 
standartlar darajasida amalga oshirish salohiyatiga 
ega mutaxassis sifatida tayyorlanishiga zamin 
yaratadi.

MEHNAT MUHOFAZASIDA 
PROFILAKTIKAGA ASOSLANGAN TALABLAR

Mehnat inson hayotining asosiy mazmuni va jamiyatni 
harakatlantiruvchi kuchdir. Halol va fidokorona mehnat tufayli tiriklik 
va hayot davomiyligini taʼminlaydigan moddiy va maʼnaviy neʼmatlar 

yaratiladi. Shu bois, inson mehnatini va haq-huquqini himoya qilish 
jamiyatni rivojlantirishning muhim mezoni boʻlib xizmat qiladi hamda 

taraqqiyot yoʻlini koʻzlagan jamiyatlar bu boradagi islohotlarga 
alohida eʼtibor qaratadi. 

platformali bandlik asosida ishlamoqda. Koʻplab 
fuqarolarimiz, ayniqsa, xotin-qizlar masofadan 
turib mehnat qilyapti. Imkoniyat va sharoit yaratib 
berilgani tufayli bugungi kunda 6 millionga yaqin 
aholi oʻzini oʻzi band qilib, roʻzgʻor tebratmoqda.

Bundan tashqari, mahallalar drayver 
sohalarga ixtisoslashtirilishi hisobidan 1,5 
million oila oʻz xonadonida ishlab, daromad 
olmoqda. Bugungi kunda yangi yoʻnalishlar 
iqtisodiy taraqqiyotimizning bir qismiga, ularda 
faoliyat yuritayotgan odamlar esa mehnat 
munosabatlarining teng huquqli subyektiga 
aylanmoqda. 

Ammo shiddatli hayot toʻlqini tobora 
ilgarilayotgan bugungi davrda barcha sohalar 
qatorida mehnat muhofazasi borasida talaygina 
muammolar yechimini kutayotgani sir emas. 
Xususan, ishchi va xodimlar uchun xavfsiz va 
zamonaviy mehnat sharoitlarini yaratish ana 
shunday ustuvor vazifalardan biridir. Afsuski, 
soha va tarmoqlarda bu masalalarga yetarlicha 
eʼtibor berilyapti deb boʻlmaydi. Shu bois, ish 
jarayonlarida baxtsiz hodisalar qayd etilyapti. 

Misol uchun, Davlat mehnat inspeksiyasining 
2025-yilgi hisobotiga koʻra, yurtimizda mehnat 
faoliyati bilan bogʻliq 849 ta baxtsiz hodisa sodir 
boʻlgan. Shulardan 216 ta hodisa oʻlim bilan, 
583 tasi ogʻir oqibatli, 50 tasi guruhiy hodisa 
sifatida qayd etilgan. Ushbu holatlar ortidan 432 
nafar mansabdor shaxsga nisbatan jinoyat ishi 
qoʻzgʻatilgan, shuningdek, 241 shaxsga maʼmuriy 
jarima qoʻllangan.

Bunday holatlarning oldini olish, 
odamlarimizning mehnat huquqlarini himoya 
qilish va mehnat muhofazasi hamda ishchi-
xodimlarning hayoti va xavfsizligini taʼminlash 
dolzarb vazifadir. Shu maqsadda Xalqaro mehnat 
tashkiloti bilan hamkorlikda Oʻzbekistonda 
munosib mehnat boʻyicha 2030-yilgacha 
moʻljallangan dastur ishlab chiqilmoqda. Bundan 
koʻzlangan asosiy maqsad inson qadrini oshirish, 
barcha fuqarolar uchun adolatli va xavfsiz mehnat 
sharoitlarini yaratishdir.

Bundan tashqari, raqamlashtirish, 
sunʼiy intellekt va “yashil iqtisodiyot” jadal 
rivojlanayotgan sharoitda mehnat munosabatlari 
ham shunga mos yoʻlga qoʻyilishi kerak. Ishlab 
chiqilayotgan “Munosib mehnat” dasturi bu 
borada jadal oʻsib borayotgan iqtisodiyotimizni 
ijtimoiy adolat bilan uygʻunlashtiradigan strategik 
“yoʻl xaritasi” boʻladi.

Joriy yildagi davlat dasturida ham bu 
yoʻnalishda muhim chora-tadbirlar belgilangan. 
Jumladan, soha va tarmoqlarni texnologik oʻsish 
modeliga oʻtkazish, kasblarni rivojlantirish va 
yangi mehnat bozori arxitekturasini yaratish, 

mahallalarda sanoat va xizmat koʻrsatish 
loyihalarini amalga oshirish koʻzda tutilgan. 
Bundan tashqari, kasblarni mustaqil egallash va 
sertifikat berish tizimi isloh etiladi. 

Shu maqsadda “Kasbiy rivojlanish platformasi” 
ishga tushirilib, aholiga mustaqil ravishda 
100 dan ziyod kasb boʻyicha koʻnikmalarni 
shakllantirish va rivojlantirish, mustaqil taʼlim 
yakunlari boʻyicha sertifikat berish tizimi joriy 
etiladi. Bir soʻz bilan aytganda, “Halol mehnat — 

xotirjam hayot va farovon jamiyat garovi” shiori 
asosida bu boradagi ishlar umummilliy harakatga 
aylantiriladi.

Ayni paytda Vazirlar Mahkamasining 2025-
yil 24-dekabrdagi “Mehnatni muhofaza qilish 
sohasiga oid ayrim nizomlarni tasdiqlash 
toʻgʻrisida”gi qarori asosida keng qamrovli 
ishlar qilinyapti. Mazkur hujjatda tashkilotlarda 
mehnatni muhofaza qilish ishlarini tashkil etish, 
ish jarayonida baxtsiz hodisalarning oldini olish, 

xodimlarning hayoti va sogʻligʻini asrash borasida 
yangicha tartib-tamoyillar oʻz aksini topgan. 

Kambagʻallikni qisqartirish va bandlik 
vazirligi tashabbusi asosida tegishli davlat va 
nodavlat tashkilotlar bilan hamkorlikda mazkur 
yoʻnalishda belgilangan yangi talablarni amalda 
joriy etish yuzasidan bir qator tadbirlar tashkil 
etilyapti. Mutaxassislarning taʼkidlashicha, 
mehnat xavfsizligi boʻyicha joriy etilayotgan 
yangi talablar jarima emas, profilaktikaga 
asoslangani bilan ahamiyatlidir. 

— Soʻnggi ikki yil davomida mehnat 
muhofazasi sohasida hukumatning uchta qarori 
va maxsus dastur qabul qilinib, mehnatni 
muhofaza qilish sohasidagi 100 dan ortiq 
qoidaga oʻzgartirishlar kiritildi, 2 ta milliy 
standart tasdiqlandi, — deydi Kambagʻallikni 
qisqartirish va bandlik vazirligi boshqarma 
boshligʻi Abduvohid Sharopov. — Bu jarayonda 
xavfsiz mehnat sharoitlarini yaratish va mehnat 
muhofazasi boʻyicha ish beruvchilar masʼuliyatini 
oshirish, ishchi-xodimlar bilimi va tajribasini 
boyitishga alohida eʼtibor qaratilyapti. Bu 
ishlardan maqsad har bir inson oʻz ish joyida 
samarali mehnat qilib, halovatli hayot kechirishi 
uchun zarur sharoitlarni yaratishdir. 

Ish beruvchining masʼuliyati va xodimlarning 
huquqiy himoyasini taʼminlash maqsadida ish 
joylarida xavfsizlikni boshqarishning zamonaviy 
tizimlari joriy etiladi. Xodimlarni oʻqitish va 
malakasini oshirishning raqamli usullari yoʻlga 
qoʻyiladi.

Mehnat munosabatlari sohasidagi ana shunday 
yangi milliy talablar shunchaki qogʻozdagi 
qoidalar emas, balki inson hayotini asrashning 
amaliy mexanizmidir. Ularning hayotga toʻla tatbiq 
etilishi adolatli va xavfsiz mehnat sharoitlarini 
yaratish va inson qadrini yuksaltirishda muhim 
qadam boʻladi.

Bahor XIDIROVA,
“Yangi Oʻzbekiston” muxbiri

Otameros qadriyatlarning bezavolligi esa 
mukammal taʼlim-tarbiyaning, yaxshilik va mehr-
oqibatning timsoli boʻlgan, hamisha farzandi, 
el-yurtining dono maslahatgoʻyiga aylangan 
onalarning borligidandir. Hikmatlarda “Ota-
ona bolasiga yaxshi tarbiyadan boshqa meros 
qoldirolmaydi”, deb taʼkidlangan. “Ilmdan boshqa 
najot yoʻq va boʻlmagʻay”, degan ulugʻ muhaddis 
Imom Buxoriyning onasi Fotimabegim koʻrish 
qobiliyatidan mahrum boʻlgan oʻgʻlini ilm olishga 
ragʻbatlantirgan. Tunlari Yaratgandan bolasining 
koʻz nurini qaytarishini soʻrab ibodat qilgani va 
farzandining koʻrish qobiliyati toʻliq tiklanganda 
shukronalar aytgani uchun tarixda “Duolari 
mustajob ayol” nomi bilan qolgan. Bundan boshqa 
zakovatli momolarimiz ham allomayu jahongir 
farzandlarni tarbiyalab kamolga yetkazgan. 
Jahonda tib ilmining sultoni deb eʼtirof etilgan 
qomusiy olim, buyuk hakim Abu Ali ibn Sino, 27 
davlatda adolat va intizom oʻrnatgan Sohibqiron 
Amir Temur, betimsol “Xamsa”si bilan turkiy 
tilning jozibasini yetti iqlimga tan oldirgan 
mutafakkir Alisher Navoiy, 1018 yulduzning 
harakat jadvalini tuzgan falakiyotshunos alloma 
Mirzo Taragʻay Ulugʻbek, shoh va shoir, buyuk 
sarkarda Zahiriddin Muhammad Bobur, Xoja 
Bahouddin Naqshband kabi zotlarning volidalari 
shular jumlasidan. Qolaversa, oqila Bibixonim, 
Zebunniso, Nodirabegim, Uvaysiy, Anbar otin, 
Samarbonu kabi maʼrifatli va yuksak idrokli 
momolarimiz oʻzbek ayollarining yorqin timsoli 
sifatida sharaflanib tilga olinadi.

Onalar maʼrifati
“Moziyga qarab ish tutmoq xayrlidir”, deb 

yozgan edi atoqli adibimiz. Tarix zarvaraqlarida 
bitilganidek, maʼrifatparvarlar oʻz davrida 
ayollarning faol boʻlishini, jamiyat taraqqiyotida 
erkaklar bilan bir qatorda faoliyat yuritishini 
orzu qilgan. Abdurauf Fitrat “Oila” asarida 
“Ayollarning ijtimoiy-siyosiy faolligi milliy 
ozodlik, erk uchun zarur. Ayollar faqat uy-
roʻzgʻori va bola tarbiyasi bilan band boʻlib 
qolmasligi, ularning Yevropadagi kabi siyosatda 
qatnashishi oʻrinlidir”, degan edi. Bu orzu koʻp 
oʻtmay, ijobiy mahsulini berdi. Oʻzbek ayollari 
ajdodlariga xos boʻlgan siyosat, ilm-maʼrifat va 
madaniyat sohalarida ulkan zafar choʻqqilarini 
egalladi.

Turkistonning “Koʻmak” jamiyati yoʻllanmasi 
bilan xorijga oʻqishga joʻnatilgan Maryam 
Sultonmurodova, Xayriniso Majidxonova 
va Xadicha Aliyevaning oʻtgan asrning 
yigirmanchi yillarida millat hurriyati va ozodligi 
uchun kurashgan, qatagʻon qilingan jadid 
maʼrifatparvarlari qatorida jasoratli faoliyat 
koʻrsatganini “Maryam” filmida koʻrgan edim. 

Yorugʻ dunyoning shamsi talʼati

Dunyodagi neki tabarruk tushuncha 
bor — hammasi onaning moʻtabar nomi 
bilan yonma-yon aytiladi. Shoirlarning 
sara sheʼrlari, rassomlarning eng goʻzal 
asarlari, haykaltaroshlarning fusunkor 
haykallari ona siymosiga bagʻishlangan. 
Olamga ziynat bergan onalik mehri 
bilan ne-ne mutafakkirlarning beshigini 
tebratgan, ne-ne allomalarga alla aytgan 
buyuk va qahramon momolarimiz 
insonni inson qiladigan yuksak eʼtiqod, ezgulik tushunchalarini 
boʻlajak daholar qalbiga jo etgani haqiqat. Zotan, “Ota-ona farzand 
uchun eng birinchi va oliy madrasadir”, “Onalar millatning birinchi 
muallimlaridir”, ”Otasi yaxshining bolasi yaxshi, onasi yaxshining 
hammasi yaxshi” kabi hikmatlar bejiz aytilmagan.

Sayyora TOʻYCHIYEVA,
Oʻzbekiston davlat sanʼat va madaniyat instituti professori, 
falsafa fanlari doktori, shoira

Zotan, ular tengqurlariga chinakam namuna 
boʻlgan edi.

Shuningdek, Oʻzbekistonda xizmat 
koʻrsatgan fan arbobi, akademik, yuridik fanlar 
doktori, professor Xadicha Sulaymonovaning 
yurtimizda huquqshunoslik fani rivoji yoʻlidagi 
ilmiy izlanishlari, temuriy shahzoda Zahiriddin 
Muhammad Boburning tahlikali umri, yetakchilik 
salohiyati hamda qardosh xalqlar oʻrtasidagi 
oʻzaro siyosiy va iqtisodiy munosabatlar tahliliga 
doir tadqiqotlari, Boburning qizi Gulbadanbegim 
yozgan “Humoyunnoma” asarining fors tilidan 
oʻzbek tiliga tarjima qilinishi, sharqshunoslik 
fanini rivojlantirish borasida eʼlon qilingan 
qator ilmiy tahlillar — bilimdon ayollar hamma 
zamonlarda ham elning hurmati va eʼtiborida 
boʻlganidan darak beradi.

Oʻzbekning maʼrifatli onalari timsolida 
zamondoshlarimiz ham ilm-fan, adabiyot 
va sanʼat sohalarida qator yutuqlarni qoʻlga 
kiritmoqda. Ular orasida Oʻzbekiston Fanlar 

akademiyasi akademigi, kimyo fanlari doktori, 
professor Sayyora Rashidova ham bor. U OʻzFA 
Polimerlar kimyosi va fizikasi instituti direktori 
sifatida yuzlab shogirdlar tayyorlagan. Oʻzi 
yetishtirgan 20 dan ortiq fan doktorlari, 300 
dan ziyod ilmiy ishlanmalari va 20 dan ortiq 
mualliflik guvohnomalari bilan dunyo olimlari 
orasida obroʻ-eʼtibor qozongan.

Dilfuza Egamberdiyeva esa qishloq xoʻjaligi 
fanlari doktori, professor sifatida qishloq xoʻjaligi 
biotexnologiyalari sohasidagi tadqiqotlari, 200 
dan ziyod ilmiy maqolalari va ilmiy ishlanmalari 

orqali yangiliklar yaratgan. U BMT huzuridagi 
Umumjahon oziq-ovqat xavfsizligi qoʻmitasi 
aʼzosi.

Oʻzbekning yaqindagina “Mehnat shuhrati” 
ordeni bilan mukofotlangan mashhur olimasi, 
qishloq xoʻjaligi fanlari doktori, professor 
Dilorom Yormatova soya va zaytun oʻsimligining, 
shuningdek, tarkibida kleykovina miqdori yuqori 
boʻlgan bugʻdoyning yangi navlarini yaratgan. U 40 
dan ortiq shogirdi bilan qishloq xoʻjaligi sohasida 
izlanishlar olib borib, ilmiy kashfiyotlar qilmoqda.

Umri ilm-fan hamda maʼrifatga bagʻishlangan 
onaxonlarimiz, yorqin isteʼdodli, hikmatgoʻy opa-
singillarimiz bizga va bizdan keyingi avlodlarga 
namuna boʻlib qolaveradi. Ulardan oʻrnak 
olayotgan yoshlarimiz esa maʼrifiy anʼanalarni 
keyingi avlodlarga yetkazadi. “Yaxshilikning 
mukofoti — yaxshilik”, deb shuni aytsalar kerak-
da.

Samarqandning Xosiyati
Kechagina Prezidentimiz farmoni 

bilan samarqandlik hassos shoira Xosiyat 
Bobomurodovaga “Oʻzbekiston xalq 
shoiri” unvoni berildi. Samimiy va daryodil 
shoiramizning sheʼrlari “Vatan yagonadir, Vatan 
bittadir” satrlari orqali yuragimizdan joy olgan. 
Ayol ijodkorning sermashaqqat mehnatini 
yanada teran anglash haqida soʻz yuritar ekan, 
Xosiyat opa: “Qoʻliga qalam tutgan ayolning 
hayoti hech qachon silliq kechmagan: u 
oʻzining murakkabliklari, sinovlariyu dardini 
va shu dardni qalamga tushirishdek masʼuliyatli 
yumushni gardaniga oladi. Taqdir menga mana 
shunday hayotni nasib etganidan doim shukr qilib 
kelganman”, deydi.

“El-yurt hurmati”, “Mehnat shuhrati” 
ordenlari va “Shuhrat” medali sohibasi boʻlgan 
Xosiyat Bobomurodovaning quyidagi misralari 
barchani ruhlantiradi:

Gulxonaga aylansin Vatan,
Nurxonaga aylansin Vatan,
Darsxonaga aylansin Vatan,
Kelgin bizning safimizga!
Uning “Daryodan qatra”, “Qalb titrogʻi”, 

“Vatan yagonadir” kabi sheʼriy toʻplamlari, 
“Diydor”, “Murod qasri” dostonlari el-yurt 

va Vatan mehri bilan yoʻgʻrilgan. Xosiyat 
opa bilan firdavsmonand Samarqand haqida 
soatlab gaplashish mumkin. Oʻzbekiston xalq 
yozuvchisi Xayriddin Sultonov senariysi va 
rejissyor Yolqin Toʻychiyev postanovkasi 
asosida yaratilgan “Ulugʻ Amir va donna 
Mariya” filmi namoyishida Oʻzbekiston xalq 
artisti Sevara Nazarxon ijrosidagi “Samarqandga 
kel” qoʻshigʻi yangraganda koʻhna va hamisha 
navqiron Samarqand — ochiq osmon ostidagi 
muzey koʻz oldimizda gavdalanib, barchani 
zavqlantirgan edi.

Fidoyilik ragʻbati
2018-yilda hukumat qarori bilan “Moʻtabar 

ayol” koʻkrak nishoni taʼsis etilgan edi. 
Bugungacha bu mukofot bilan 2110 ayol 
taqdirlangan boʻlsa, bu yil yana 351 opa-singlimiz 
ushbu mukofotga sazovor boʻldi.

Bu yilgi taqdirlanganlar safida xotin-qizlar 
muammolarini hal etishga koʻmaklashib, 
ularning maʼnaviyatini yuksaltirishga munosib 
hissa qoʻshib kelayotgan “Oqila ayollar”, 

“Ayollar maslahat kengashi” va “Buvijonlar 
maktabi” harakati faollari bor. Shuningdek, 
ayollar jinoyatchiligining oldini olish va oilalar 
farovonligini taʼminlash yoʻlida namunali 
faoliyat yuritayotganlar, ijtimoiy himoyaga 
muhtoj oilalarni qoʻllab-quvvatlayotganlar, 
Vatan sarhadlarini qoʻriqlayotgan harbiy 
xizmatchilarning oilalari eʼtirof etildi.

Bundan tashqari, milliy urf-odatlar va oilaviy 
qadriyatlarni saqlash hamda ularni hayotga izchil 
joriy etishda tashabbuskorlik koʻrsatayotgan 
vazirlik va idoralar, korxona, tashkilot, 
muassasalar, mahalla fuqarolar yigʻinlarida koʻp 
yillardan buyon samarali mehnat qilayotgan 
maʼrifatli ayollar, el-yurt xizmatiga kamarbasta 
farzandlarni tarbiyalagan onaxonlar va ibratli 
qaynonalar ham ushbu mukofotga munosib 
topildi.

Mukofotlanganlar orasida Oʻzbekiston 
Qahramoni, xalq artisti Munojat Yoʻlchiyevaning 
borligidan barchamiz quvondik. 

— Sanʼat umrimning mazmuni, — deydi 
Munojatxonim. — Oʻzbek sanʼati dovrugʻining 
jahon sahnalaridagi eʼtirofi esa hayotimning eng 
shukuhli bayramlaridan biridir.

Darhaqiqat, oʻn ikki asrdan buyon mumtoz 
kuy-qoʻshiqlarimizni ardoqlab kelayotganimiz 
— oʻzlikni va milliylikni anglash mezoni 
sanalmish maqom sanʼatini kelgusi avlodga 
bezavol yetkazishdir. Bu yoʻlda olib borilayotgan 
ulkan islohotlarda mana shunday zabardast 
sanʼatkorlarimizning borligi iftixor bagʻishlaydi.

Yevropa mamlakatlarida musiqa 
mutaxassislari va ixlosmandlari “Shashmaqom”ni 
turli konsert hamda festivallarda tinglab, yuqori 

baholab kelayotgan bir paytda oʻzbek milliy 
sanʼatida oʻziga xos maqom maktabini yaratgan 
sohir ovoz sohibasining mehnatlari tahsinga 
loyiq. Anʼanaviy mumtoz qoʻshiqlarimizning 
qator xorijiy davlatlar, xususan, Fransiya, Buyuk 
Britaniya, AQSH, Yaponiya, Belgiya, Germaniya, 
Niderlandiya, Ispaniya, Italiya, Marokash, 
Tunis, Avstriya, Norvegiya, Vengriya, Ukraina, 
Finlyandiya, Braziliya, Xitoy, Hindiston, Pokiston, 
Janubiy Koreya, Turkiya, Rossiya, shuningdek, 
Korsika oroli hamda Ozarbayjon, Turkmaniston, 
Tojikiston, Qirgʻiziston, Qozogʻiston singari 

oʻlkalarda baralla yangrayotgani ham aynan 
Munojat Yoʻlchiyevaning fidoyi mehnati 
samarasi.

Oʻzbekiston davlat filarmoniyasi huzuridagi 
“Soʻgʻdiyona” oʻzbek xalq cholgʻulari 
kamer orkestri badiiy rahbari, Oʻzbekiston 
davlat konservatoriyasi professori Feruza 
Abdurahimovaning milliy musiqamiz rivoji 
yoʻlidagi mehnati beqiyos. “Moʻtabar ayol” 
koʻkrak nishoni bilan eʼzozlanayotgan Feruza 
Abdurahimova milliy qadriyatlarimizni, 
oʻzbekona musiqiy ohanglarimizning jozibasini 
dunyoning eng olis chekkalaridagi musiqa 
shinavandalariga ham tanita olgan mohir 
ustoz. Sanʼat tarjima talab qilmaydi. U chin 
koʻngildan ijro etilsagina, qalblarga toʻgʻridan 
toʻgʻri kirib boradi. Ijroning mukammalligi esa 
nafaqat sozandayu bastakorga, balki bevosita 
orkestr rahbariga ham bogʻliq. Kamer orkestri 
konsertlarini tinglagan shinavandalarning Feruza 
opaga mehri va ixlosi beqiyos.

Falsafa fanlari doktori, professor Matluba 
Qahhorovaning ilmiy tadqiqotlari hamda 
qator shogirdlari yaratgan ilmiy ishlanmalar 
yurtimizning qaysi goʻshasiga bormaylik, 
ziyolilar orasida katta nufuzga ega. Bugun 
Din ishlari boʻyicha qoʻmita raisi oʻrinbosari 
vazifasida mehnat qilayotgan Matlubaxon 
mamlakatimiz xotin-qizlari orasida diniy 
maʼrifat va savodxonlikni targʻib qilish borasida 
olimalarimizga ibrat boʻlib kelmoqda. Oʻzining 
qator darslik va monografiyalari, hayotiy 
misollarga boy ilmiy maʼruzalari bilan hurmat 
qozongan professorimizning hayotiy hamda ilmiy 
tajribalari barchamizga oʻrnak.

Mukofot sohibalaridan yana biri — Oliy 
taʼlim, fan va innovatsiyalar vazirligi huzuridagi 
Bilim va malakalarni baholash agentligi bosh 
mutaxassisi Qurbonoy Bobojonovadir. U 38 yil 
davomida taʼlimning barcha boʻgʻinida faoliyat 
yuritib, umrini maktabgacha, umumiy oʻrta, 
oʻrta maxsus hamda oliy taʼlim muassasalari 
faoliyatini oʻrganishga bagʻishlagan. Shuningdek, 
u yoshlarning bilimini oshirish borasida 
katta hayotiy tajribaga ega mutaxassisdir. 
Qurbonoyning quvonchli soʻzlari barcha 
mukofotlanganlarning dil izhoriga oʻxshaydi.

— Ayol kishi butun umr mehnat qiladi, 
bolalariga taʼlim-tarbiya beradi va bu vazifani 
sidqidildan bajarib, hech qachon mukofot 
kutmaydi, — deydi Qurbonoy Bobojonova. — 
Kutilmaganda mana shunday fayzli davralarda 
uning zahmati munosib eʼtirof etilsa, koʻngli 
osmon qadar yuksalar ekan. “Millatning birinchi 
tarbiyachilari — onalar”, deymiz, bolalar esa 
kelajakni barpo etadi. Umrimning salkam qirq 
yilini taʼlim-tarbiya sohasiga bagʻishlayapman. 
Bugun esa mehnati rohatini koʻrib 
taqdirlanayotgan opa-singillarim qatoridaman. 
Bu men uchun katta sharafdir.

Oʻzbekistonning jahon hamjamiyatida oʻz 
nufuzi, obroʻsi va aytar soʻzi bor. “Moʻtabar 
ayol” koʻkrak nishoni bilan mukofotlangan BMT 
Aholishunoslik jamgʻarmasining Oʻzbekistondagi 
vakolatxonasi rahbari Nigina Abaszade, 
Osiyo taraqqiyot bankining Oʻzbekistondagi 
vakolatxonasi direktori Kanokpan Lao-Araya 
kabi xonimlar ham yurtimiz salohiyatini xalqaro 
doiralarda eʼtirof etmoqda.

Bundan ancha yil avval oynai jahon orqali 
margʻilonlik Minavarxon Gʻaniyevaning 
chiqishini koʻrgan edim. Uning farzandi 
Boburjon Gʻaniyev Mudofaa vazirligi tizimida 
xizmat burchini ado etayotib, 2000-yil 
4-avgustda Surxondaryo viloyatining Sariosiyo 
va Uzun tumanlari togʻli hududlarida xalqaro 
terrorchi jangari toʻdalarga qarshi kurashda 
qahramonlarcha halok boʻlgan edi. Oʻshanda 
onaizor: “Mening bolam koʻcha-koʻyda bezorilik 
qilib, mushtlashib yoki birovning haqiga tajovuz 
qilib oʻlgani yoʻq! Mening farzandim Vatan 
himoyasi uchun jon fido qildi. Men undan 
mingdan-ming roziman. Yana ikki oʻgʻlim ham 
harbiy. Ularni ham yurtimiz tinchligini himoya 
qilish uchun chegaraga yuborishga tayyorman”, 
deganida arslonyurak farzand tarbiyalagan oʻzbek 
onasining shijoati va oʻktamligiga qoyil qolgan 
edim. Bugun Minavarxon aya ham mukofotlandi. 
Shuningdek, “Moʻtabar ayol” mukofoti bilan 
xizmat vazifasini bajarayotib halok boʻlgan bir 
guruh Ichki ishlar, Mudofaa va davlat xavfsizlik 
tizimi xodimlarining onalari va turmush oʻrtoqlari 
ham taqdirlandi. Muborak Ramazon kunlarida 
qahramon bolalarimizni yod etib, ularning ruhiga 
halovat tiladik.

Bosh prokuror oʻrinbosari Svetlana Ortiqova 
barcha mukofotlanganlar nomidan soʻzga chiqib, 
yurtning boyligi, faxri va suyanchigʻi boʻlgan 
munis ayollar mehnatiga berilgan bunday yuksak 
baho ularning kelgusi faoliyatiga yanada katta 
shijoat bagʻishlashini taʼkidladi. Shuningdek, 
Prezidentimiz islohotlarning samarasi ota-
onalarning bezavol taʼlim-tarbiyasi hamda xotin-
qizlarning fidoyi mehnatida yaqqol namoyon 
boʻlayotganini aytdi. “Eng muhimi, bu mukofotlar 
bildirilgan ishonchning, hurmat va eʼzozning 
aks sadosidir. Onalarimiz hamisha davlatimiz 
ardogʻida boʻladi”, dedi mukofot sohibasi.

Shukronalik ogʻushida
Ayollarning jamiyat oldidagi eng buyuk 

xizmati har tomonlama barkamol va yetuk 
farzandlarni voyaga yetkazishdir. Tarixdagi 
ulugʻ kishilarning kamol topishida donishmand 
otalarga qaraganda oqila onalarning hissasi 
koʻproq deymiz. Zotan, jahon ayol mehri, ona 
mehri bilan charogʻondir.

Bugungi bayram kunlarida oila, mahalla, 
shaharu kent osoyishtaligi va farovonligi uchun, 
bilimdon va fidoyi farzandlar tarbiyasi yoʻlida 
katta masʼuliyat bilan jonfidolik qilayotgan, 
qator-qator farzandlaru  nabiralar ogʻushida 
yayrayotgan, shuningdek, yangi Oʻzbekiston 
dovrugʻining jahonaro eʼtirof etilishiga 
baholi qudrat hissa qoʻshayotgan barcha 
Oʻzbekiston ayollarining, opa-singillarimiz 
hamda qizlarimizning koʻnglidan quyidagi fikr 
kechayotgani ayon.

Dunyo qalqib turgan bir zamonda, olovu sel 
ichida qolayotgan yurtlarning bolalari non va 
suvga zor boʻlib, onalar oʻz farzandlariga yetarli 
sharoit yaratib berolmayotgan bir davrda yangi 
Oʻzbekiston shukronalik va farovonlik ogʻushida 
oʻz dilbandlarini kamolga yetkazayotir. Bu buyuk 
neʼmatni yuragimiz orqali his etayotganimiz esa 
bizdan yanada yuksak masʼuliyat, gʻayrat va 
shijoat talab etadi.

Biz — onalarmiz, oilaning, jamiyatning, 
Vatanning koʻrar koʻzlarimiz. Onalik — 
masʼuliyat, onalik — sharaf. Onalik — 
Oʻzbekistonni avaylash, yurtning tinchligini 
qoʻriqlash, farzandlarni chinakam taʼlim-tarbiya, 
mehru ardoq bilan asrab-avaylash demakdir!

Biz barchamiz toʻmarislar, nodirabegimlar, 
zulfiyaxonimlarning munosib avlodlarimiz. 
Ilohim, doimo Vatanning, el-yurtimizning va 
oilamizning yorugʻ yuzi, koʻrar koʻzi, chaqnoq 
soʻzi boʻlaylik! Bayramingiz qutlugʻ boʻlsin, 
azizlarim!

Ayollarimizning baxti — xalqimiz, jamiyatimizning baxtidir.
Shavkat MIRZIYOYEV,

Oʻzbekiston Respublikasi Prezidenti

BIZ — ONALARMIZ, OILANING, 
JAMIYATNING, VATANNING KOʻRAR 
KOʻZLARIMIZ. ONALIK — MASʼULIYAT, 
ONALIK — SHARAF. ONALIK —
OʻZBEKISTONNI AVAYLASH, 
YURTNING TINCHLIGINI QOʻRIQLASH, 
FARZANDLARNI CHINAKAM TAʼLIM-
TARBIYA, MEHRU ARDOQ BILAN
ASRAB-AVAYLASH DEMAKDIR!

MO‘TABARLIK  SAODATI

